
Azərbaycan Respublikasının 
Prezidenti, Silahlı Qüvvələrin 
Ali Baş Komandanı İlham Əli-
yev aprelin 30-da Dövlət Sərhəd 
Xidməti Sahil Mühafizəsinin 
Gəmi İnşası və Təmiri Mərkə-
zində yeni inşa edilmiş “Tufan” 
tipli sərhəd gözətçi gəmisi ilə ta-
nış olub.
Dövlət Sərhəd Xidmətinin rəisi 
Elçin Quliyev Silahlı Qüvvələrin 
Ali Baş Komandanı, Prezident 
İlham Əliyevə raport vermişdir.
Elçin Quliyevin məruzəsində 
qeyd olunmuşdur ki, Azərbay-
can Prezidentinin daimi diqqət 
və qayğısı sayəsində son illər 
ərzində Dövlət Sərhəd Xidmə-
tində dinamik inkişaf təmin 
olunub, ən müasir silah və 
texnika dövlət sərhədinin mü-
hafizəsinə cəlb edilib, döyüş 
tətbiqi imkanlarının ciddi ge-
nişlənməsinə nail olunub.
Sonra Dövlət Sərhəd Xidməti-

nin yeni xüsusi təyinatlı döyüş 
texnikasına, raket komplekslə-
rinə, zərbəendirici pilotsuz uçan 
aparatlarına, silahlara, nəqliyyat 
vasitələri üzərində texniki-nə-
zarət stansiyalarına, idarəetmə 
və digər təyinatlı avadanlıqlara 
baxış keçirilmişdir.
İki il əvvəl Prezident İlham 
Əliyevin Ali Baş Komandanlı-
ğı altında Azərbaycanın hərbi 
qüdrətinin möhtəşəmliyinin 
ifadəsi olan Aprel döyüşlərində 
düşmənin döyüş mövqelərinin, 
dislokasiya yerlərinin, koman-
da-dayaq məntəqələrinin, qərar-
gahlarının bu döyüş imkanla-
rının uğurlu tətbiqi nəticəsində 
darmadağın edilməsinin görün-
tüləri nümayiş etdirilmişdir.
Prezident, Silahlı Qüvvələrin 
Ali Baş Komandanı İlham Əli-
yev yeni inşa olunan “Tufan” 
tipli sərhəd gözətçi gəmisi ilə 
tanış olmuşdur.

Yeni gəmi mükəmməl naviqa-
siya və rabitə-radiotexnika ava-
danlığı, müasir silahlar, o cümlə-
dən raketlər və raket silahlarına 
qarşı mübarizə kompleksi, ge-
cə-gündüz görmə müşahidə sis-
temləri və hidroakustik qurğu 
ilə təchiz edilib. 
Xəzər dənizində ağır üzmə şə-
raitində xidməti vəzifələrini 
yerinə yetirə bilən, itisürətli qa-
yıqla təchiz edilmiş və 62 metr 
uzunluğunda olan sərhəd gözət-
çi gəmisinin dəniz şəraitində 
göyərtəsinə helikopterin enməsi 
mümkündür. Bildirilmişdir ki, 
yeni gəmidən dövlət sərhədlə-
rinin mühafizəsi, sərhəd sula-
rında rejimin təmin olunması, 
karbohidrogen ehtiyatlarının 
hasilatı və nəqli infrastruktu-
runun təhlükəsizliyinin təmin 
edilməsi istiqamətində xidməti 
vəzifələrin icrası zamanı istifa-
də ediləcək.

Azərbaycanda uğurla başa çatan 
prezident seçkilərinin əsas məziy-
yətlərindən biri də respublikamızın 
demokratik dəyərlərə sadiqliyinin 
növbəti təsdiqi oldu. Əksər mö-
təbər beynəlxalq təşkilatlar bunu 
xüsusi qeyd etdilər. ABŞ Prezidenti 
Donald Tramp, Almaniya kansleri 
Anqela Merkel, Böyük Britaniyanın 
Baş naziri Tereza Mey, Fransa Pre-
zidenti Emmanuel Makron cənab 
İlham Əliyevi Prezident seçilməsi 
münasibətilə təbrik ediblər.
Seçkidən sonra Prezident İlham 
Əliyevin Türkiyədən sonra növbə-
ti xarici səfərini Böyük Britaniyaya 
etməsi göstərdi ki, demokratiyanı 
təşviq edən Qərbin mühüm siyasi 
mərkəzləri ölkəmizdəki prezident 
seçkilərini təqdir edirlər. 
Azərbaycan Respublikasının dün-
yanın müxtəlif dövlətləri ilə qur-
duğu ikitərəfli əlaqələr, mehrbiban 
dostluq və əməkdaşlıq münasi-
bətləri ildən-ilə genişlənərək məz-
munca yeni keyfiyyət mərhələsinə 
qədəm qoyub. 
Böyük Britaniya Azərbaycanın 
müstəqilliyini 1991-ci ilin dekab-
rında tanıyıb. İldən-ilə iki ölkə ara-
sındakı münasibətlər daha da də-
rinləşib. Bu gün iki ölkə arasında 
yüksək səviyyəli siyasi, iqtisadi və 
mədəni münasibətlər mövcuddur. 
Bu ölkə Azərbaycanın ərazi bütöv-
lüyünü daim dəstəkləyir. Birləşmiş 
Krallıq Ermənistan-Azərbaycan, 
Dağlıq Qarabağ münaqişəsinin 
beynəlxalq ictimaiyyət tərəfindən 
qəbul olunmuş hüququn norma və 
prinsipləri əsasında, sülh yolu ilə 
həllinin tərəfdarıdır və ATƏT-in 
Minsk Qrupu tərəfindən göstərilən 
səylərə dəstəyini ifadə edir. Bu 
gün Azərbaycanla Birləşmiş Kral-
lıq arasındakı əlaqələri bütövlükdə 
strateji xarakterli münasibətlər ad-
landırmaq olar. 
Britaniyanın BP şirkəti 1994-cü ildə 
imzalanan “Əsrin müqaviləsi”n-
də yer alan əsas xarici neft şirkət-
lərindən biridir. Ötən 23 ildə BP 
Azərbaycanın neft-qaz sektorunun 

inkişafı və modernləşdirilməsinə 
verdiyi mühüm töhfələr vasitəsilə 
enerji sənayesində Azərbaycanın 
əsas tərəfdaşı olaraq qalmaqdadır. 
Bu tərəfdaşlıq nəticəsində Böyük 
Britaniya Azərbaycana ən çox in-
vestiysiya yatıran ölkəyə çevri-
lib. Bu investisiyalar ölkəmizdəki 
bütün xarici investisiyaların təx-
minən 50 faizini təşkil edir. Bunun 
da nəticəsində Britaniya Azərbay-
canda ən böyük xarici investor 
ölkə statusunu qoruyur. Prezident 
İlham Əliyevin Böyük Britaniyaya 
bu səfəri də iki ölkə arasında enerji 
sahəsində əməkdaşlıqla bağlı yeni 
mərhələnin əsasını qoydu. 
Böyük Britaniya və Şimali İrlandi-
ya Birləşmiş Krallığının Baş nazi-
ri xanım Tereza Mey Azərbaycan 
Prezidentinin bu səfərinin iqtisa-
di və ticarət, enerji, təhlükəsizlik 
məsələlərinin müzakirəsi üçün 
yaxşı imkan yaradacağını bildirdi 
və SOCAR-la BP şirkəti arasında 
imzalanacaq sazişin əməkdaşlı-
ğın genişləndirilməsi baxımından 
önəmini vurğuladı. Tereza Mey 
Azərbaycanın Əfqanıstanda sülh-
məramlı əməliyyatlarda iştirakına 
və verdiyi dəstəyə görə minnət-
darlığını bildirdi.
Prezident İlham Əliyev qeyd etdi 
ki, Azərbaycanla Böyük Britaniya 
arasında ikitərəfli münasibətlərin 
gündəliyi çox genişdir və ölkələ-
rimiz müxtəlif istiqamətlərdə, o 

cümlədən siyasi, iqtisadi, enerji, ti-
carət, sərmayə qoyuluşu sahələrin-
də fəal əməkdaşlıq həyata keçirir. 
Hazırda ticarət əlaqələrinin geniş-
ləndirilməsi və şaxələndirilməsi 
istiqamətində fəal iş aparıldığını, 
bunun üçün böyük potensialın ol-
duğunu bildirən dövlət başçısı Bö-
yük Britaniyanın bir çox şirkətləri-
nin Azərbaycanda uzun illərdir ki, 
fəaliyyət göstərdiyini, SOCAR-BP 
əməkdaşlığı strateji xarakter da-
şıdığını diqqətə çatdırdı. İkitərəf-
li münasibətlərimizin tərəfdaşlıq 
əlaqələrinə əsaslandığını Prezident 
İlham Əliyev onun Böyük Britani-
yaya səfərinin əməkdaşlığımızın 
genişləndirilməsi işinə xidmət edə-
cəyinə əminliyini ifadə etdi.
Sonra Prezident İlham Əliyevin və 
Baş nazir Tereza Meyin iştirakı ilə 
Azərbaycan Respublikası Dövlət 
Neft Şirkəti - SOCAR, “BP Explo-
ration (Azerbaijan) Limited” şirkə-
ti və SOCAR-ın Ortaq Neft Şirkəti 
arasında Xəzər dənizinin Azərbay-
can sektorunda D230 perspektiv 
blokunun birgə kəşfiyyatı və işlə-
nilməsi üzrə hasilatın pay bölgüsü 
haqqında saziş imzalandı. 
Azərbaycan öz tərəfdaşı kimi Bö-
yük Britaniya ilə ikitərəfli əlaqələ-
rin daha da inkişaf etdirilməsinə 
mühüm əhəmiyyət verir. Eyni za-
manda Birləşmiş Krallıq da ölkə-
mizlə münasibətlərin dərinləşmə-
sində maraqlıdır. 

Əsası ulu öndər Heydər Əliyev 
tərəfindən qoyulan inkişaf  strate-
giyasının uğurla həyata keçirilməsi 
nəticəsində Azərbaycan iqtisadiy-
yatı son 15 il ərzində  dinamik  inki-
şaf etmiş, istehsalın diversifikasiyası 
istiqamətində ciddi addımlar atıl-
mışdır. Bu müddət ərzində Azər-
baycan Respublikası bir neçə dəfə 
ilin ən islahatçı ölkəsi kimi “Doing 
Business” hesabatında  qeyd olun-
muş, ümümdaxili məhsulun  artım  
tempinə görə uzun illər lider ölkələr 
sırasında qərarlaşmışdır.  Keçən il-
lər ərzində ölkənin sosial strukturu 
köklü şəkildə dəyişmiş, əhalinin hə-
yat səviyyəsi yaxşılaşdırılmış, məş-
ğulluq səviyyəsi artmış, regionların 
tarazlı inkişafı  təmin olunmuşdur. 
2018-ci ilə də uğurla  başlanmış, 
bütün sahələrdə müsbət dinamika 
qorunub saxlanılmışdır. İlin  birinci 
rübünün yekunları bunu deməyə  
əsas verir. 

YÜKSƏK DİNAMİKA 
QORUNUB SAXLANILIR

Samuxda 2018-ci ilin birinci rübü-
nün yekunları  geniş müzakirə olu-
nub. Bu dövr ərzində rayon üzrə 
ümumi məhsul istehsalının həcmi 
26,7 milyon manat olmuşdur ki, 
bu da ötən ilin müvafiq dövrü ilə 
müqayisədə 10,9 faiz çoxdur.  Cari  
ilin üç ayında  keçən ilin müva-
fiq dövrü ilə müqayisədə sənaye 
məhsulunun həcmi 38,3 faiz  arta-
raq 2,3 milyon manat, kənd təsər-
rüfatı məhsulunun həcmi 8,6 faiz 
artaraq 11,4 milyon  manat, tikinti 
14,9 faiz artaraq 2,6  milyon manat 
təşkil etmişdir. Pərakəndə əmtəə 
dövriyyəsi  4,7 faiz, əsas kapita-
la yönəldilən  investisiya 10,7 faiz 
artmışdır. “Azərbaycan  Respubli-
kası regionlarının 2014-2018-ci il-
lərdə sosial-iqtisadi inkişafı Dövlət 
Proqramı”nın  yerinə yetirilməsi ilə 
bağlı rayonda görülən işlərin sürə-
ti və tempi bir qədər də artmışdır. 
Bu  günlərdə Burunqovaq kəndin-
də modul tipli məktəb binası tiki-
lib  istifadəyə verilmişdir. Samux 
şəhərinin prospekt və küçələrin-
də abadlıq-quruculuq işləri başa  
çatdırılmışdır.  Hazırda rayonun 
Çobanabdallı kəndində yataqxa-

na tipli ikimərtəbəli, bir bloklu, 
hər biri 16 mənzilli, ümumi sahəsi 
2020 kvadratmetr olan iki binada 
əsaslı təmir işləri aparılır,  İstixana 
kəndində  ikimərtəbəli, iki bloklu, 
hər biri 12 mənzilli,  ümumi sahə-
si 1445 kvadratmetr olan  iki bina-
da təmir-bərpa işlərinə başlamaq 
üçün hazırlıq işləri görülür. 
Uzunluğu 15,3 kilometr olan İnsti-
tut-Çobanabdallı-Ləki-Əli-Bayram-
lı və uzunluğu 12,7 kilimetr olan Ye-
nikənd-Qırmızı Samux kəndlərində 
avtomobil yollarında yenidənqur-
ma və bərpa işlərinə başlanılıb. 
Rayon ərazisində iri təsərrüfatların  
yaradılması istiqamətində işlər  da-
vam etdirilmişdir. Hazırda rayon-
da “AQRO DAİRY” MMC, “Boz 
dağ” heyvandarlıq kompleksi, “Ul-
duz-2011” MMC, “Qarabağ Region 
MKT” MMC, “Vest Milk” MMC, 
“Murovdağ” fermer  təsərrüfatı, 
heyvandarlıq və yemçilik  müəs-
sisəsi, “Region Aqro” MMC kimi 
iri təsərrüfatlar fəaliyyət göstərir. 
Eyni zamanda, rayonda 153 müasir  
istixana fəaliyyət  göstərir ki, on-
ların ümumi sahəsi 72 hektardan 
çoxdur. Bu istixanalarda il ərzində 
8000 min tondan çox faraş tərəvəz – 
pamidor, xiyar yetişdirilir, məhsu-
lun çox hissəsi MDB ölkələrinə ix-
rac  olunur. Görülən məqsədyönlü 
təlbirlər nəticəsində üç ay ərzində 
rayonda  271 yeni iş yeri açılmışdır. 
2018-ci ilin məhsulu üçün  9924,0 
hektar sahədə taxıl əkilmişdir ki, 
onun da 6293 hektarı buğda, 3629 
hektarı isə arpadır.
Cari ildə 2167 hektar sahədə yazlıq 
bitkilərin  səpini aparılıb. Bunun 
807 hektarı şəkər çuğunduru, 869 
hektarı dən üçün günəbaxan, 168 
hektarı kartof, 232 hektarı tərəvəz-
dir. Ölkə başçısının şəkər çuğun-
duru əkininin stimullaşdırılması 
ilə bağlı imzaladığı sərəncamdan 
sonra  bu sahəyə diqqət daha da 
artmışdır. Cari ildə 1000 hektar-
dan yuxarı şəkər çuğunduru əkini 
proqnozlaşdırılır.  Samux rayo-
nunda  sahibkarlığın  inkişafı üçün 
güclü potensial və əlverişli şərait 
vardır. Bu  imkanlardan  səmərəli 
istifadə etməklə daha böyük  uğur-

lar qazanmaq olar. Rayon əmək-
sevərlərinin qayğıları yazın gəlişi ilə 
birə-beş qat artıb, tarlalarda coşqu 
və qələbəlik yaşanır. Hər şey bol 
məhsulun olacağından xəbər verir.  

BEYLƏQAN YÜKSƏLİŞ 
İLLƏRİNİ YAŞAYIR

Beyləqan rayonunda 2018-ci ilin 
birinci rübünün yekunları geniş 
müzakirə olunmuşdur. Üç ay-
lığın yekunlarına həsr olunmuş 
yığıncaqda rayonda kənd  təsər-
rüfatının, sənayenin inkişafında, 
ekologiya və təbii sərvətlərdən 
səmərəli istifadə olunmasında, 
nəqliyyat-yol  infrastrukturunun,  
elektrik enerjisinin, istilik və qaz 
təchizatının, su və meliorasiya sis-
teminin yaxşılaşdırılmasında, azad 
sahibkarlığın və liberal  iqtisadiy-
yatın dirçəldilməsində ciddi irə-
liləyişlərin baş verdiyi diqqətə çat-
dırılmışdır. Beyləqan rayonunda  
2018-ci ilin birinci rübündə ümumi 
məhsul istehsalı 52,8 milyon mana-
ta çatmış, o cümlədən sənaye məh-
sulunun həcmi 8,5 milyon manat, 
pərakəndə əmtəə dövriyyəsi 37,1 
milyon manat olmaqla 101,2 faiz 
təşkil etmişdir. Adambaşına düşən 
pərakəndə əmtəə dövriyyəsi 379,7  
manat olmaqla 101 faiz təşkil et-
mişdir. Kənd təsərrüfatının bitkiçi-
lik sektorunda  15776 hektar sahə-
də dənli bitkilər, o  cümlədən 13903 
hektarda buğda, 1543 hektarda isə 
arpa əkilmişdir. Keçən ilin müvafiq 
dövrü ilə müqayisədə 820 hektar 
artıq buğda  əkilmişdir. Rayonda 
9560 hektar  sahədə pambıq əkini 
üçün müqavilələr bağlanmışdır ki, 
bu  isə keçən illə müqayisədə 1060 
hektar çoxdur. Pambıq əkini üçün 
nəzərdə tutulan  torpaq sahələ-
ri şumlanmış, bütün aqrotexniki 
tədbirlər görülərək, səpinə hazır 
vəziyyətə gətirilmişdir. Bu ilin 
üç ayı ərzində 222 hektar sahədə 
şəkər  çuğunduru əkilmişdir, bu isə 
ötən  ildəkindən 130 hektar çoxdur. 
Müvafiq dövr ərzində  377 hektar 
sahədə kartof, 995 hektar sahədə 
tərəvəz, 97 hektar sahədə bostan 
bitkiləri əkilmiş və hazırda yazlıq 
bitkilərin əkini davam etdirilir. Bu 
müddət ərzində rayon  iqtisadiyya-

tının əsasını təşkil edən kənd  təsər-
rüfatının heyvandarlıq sektorunda 
müsbət  artım  meyilləri özünü  
göstərmiş,  mal-qaranın sayı 162 
baş artaraq 58 802 başa, xırdabuy-
nuzlu qoyun və keçilərin  sayı isə 
401 baş artaraq 473 854 başa çat-
mışdır. Ət  istehsalı diri şəkildə 15 
ton artaraq 2484 tona, süd  istehsalı 
37 ton artaraq 11 063 tona, yumurta 
istehsalı 1,7 milyon artaraq 5,6 mil-
yon ədədə çatmışdır. 
Beyləqan  rayonunda 2012-ci ilin 
aprel  ayından başlanan abad-
lıq-quruculuq işləri səngimədən bu 
gün də davam etdirilir. 2018-ci ilin 
birinci rübündə Beyləqan Olimpi-
ya İdman Kompleksinin, Tarix-Di-
yarşünaslıq Müzeyinin  tikintisinə, 
Böyük Vətən müharibəsində həlak 
olmuş həmvətənlərimizin şərəfinə 
ucaldılmış abidənin əsaslı təmirinə 
başlanmış, çoxsaylı tədbirlər görül-
müşdür.  İşlərin  tempi və sürəti 
göstərir ki, ilin sonunacan qarşıya 
qoyulan bütün vəzifələr uğurla ye-
rinə yetiriləcək.

İŞĞALDAN AZAD OLUNAN 
GÜN ÇOX DA UZAQDA DEYİL
Ərazisinin dörddə üç  hissəsi işğal 
altında  olan Ağdam rayonu dövlə-
timizin hərtərəfli diqqət və qayğısı 
nəticəsində  inkişaf edir,  iqtisadiy-
yatı möhkəmlənir, infrastruktu-
ru təzələnir, abadlaşır, gözəlləşir. 
Mənfur  düşmən tapdağında qalan 
kənd və qəsəbələrimizə də belə bir 
qələbəlik qismət olacaq, mütləq  
öz doğma yurd yerlərimizə köç 
edəcəyik.  Hər bir ağdamlı bu ülvi 
istəklə yaşayır. 2018-ci il də Ağdam 
rayonu üçün  uğurlu başlayıb. Bi-
rinci rübün yekunlarına  baxdıqda, 
belə qənaətə gəlmək olur. Vaxtilə 
rayonun ən ucqar kəndi hesab  olu-
nan və bu gün qəsəbə statusu da-
şıyan  Quzanlı indi əsl şəhərə çev-
rilib, hər kəs  müvəqqəti də olsa,  
buranı özünə rayon  mərkəzi hesab 
edir. Burada doğma Ağdamdakı  
kimi çay evi inşa olunub, nostalji 
hisslər insanı Ağdamlı illərə çəkib 
aparır.  Quzanlıda, həmçinin ulu 
öndər Heydər  Əliyevin adını da-
şıyan  yeni prospekt salınıb, milli 
memarlıq üslubu ilə  seçilən möh-

təşəm Heydər Əliyev Mərkəzi ti-
kilib istifadəyə verilib. Rayon İcra  
Hakimiyyətinin binası və onun ət-
rafında  əsaslı yenidənqurma işləri 
aparılıb.  
Ağdamlılar barıt qoxuyan torpağın 
hər qarışında xariqələr yaratmaya ça-
lışırlar. İnkişaf və tərəqqi dalğası cari 
ilin ilk  rübündən yan  keçməmişdir.  
Birinci rübün yekunlarına həsr olun-
muş yığıncaqda verilən məlumatlar-
dan belə aydın  oldu ki, rayon əmək-
çiləri ilin üç ayını  yaxşı işləmişlər. 
Uğurlu işlər, gözəl başlanğıclar az 
deyil. İşğalçı qüvvələrin  təxribatı-
na, yaşayış məntəqələrinin aramsız 
atəşə tutulmasına rəğmən, rayonun 
sosial-iqtisadi inkişafı davam etmiş, 
geniş tikinti-quruculuq işləri aparıl-
mışdır. İlin birinci rübündə rayon  
üzrə ümumi məhsul istehsalının 
həcmi  18,8 milyon manat olub. Bu, 
ötən ilin eyni  dövrü ilə müqayisə-
də 5 faiz çoxdur. Bu dövr ərzində 
rayonda 9,1 milyon manatlıq kənd 
təsərrüfatı məhsulları istehsal edilib, 
3,9  milyon  manatlıq sənaye məhsul-
ları buraxılıb, 1,6 milyon  manatlıq 
tikinti-quraşdırma işləri  aparılıb. Bu 
müddət ərzində Quzanlı-İmamqu-
lubəyli – Orta Qəzvənd-Xındıstan 
və Əfətli-Hacıturalı-Həsənxanlı av-
tomobil yollarının tikintisi başa çat-
dırılaraq əhalinin istifadəsinə verilib. 
Hazırda Quzanlı qəsəbəsində 360 
şagird yerlik orta məktəb binası və  
Muğam Mərkəzinin tikintisi davam 
etdirilir. 
Aqrar sahədə xeyli işlər görülmüş-
dür.  Belə ki, 2018-ci ilin birinci  rü-

bündə 1019 hektar sahədə tərəvəz, 
330 hektar sahədə kartof, 437 hek-
tar sahədə təzə yonca, 131 hektar 
sahədə şəkər çuğunduru əkilmiş-
dir. Pambıq əkini üçün  3100 hek-
tarda şum aparılıb, çiyid səpininə 
başlanılıb. Rayonda  heyvandarlıq, 
xüsusilə cins mal-qaranın  inkişaf 
etdirilməsi məqsədilə 541 baş  hey-
van süni yolla mayalandırılıb, 395 
baş  sağlam bala alınıb.   
İlin əvvəllərində rayonda əhalinin 
təbii qaz,  elektrik enerjisi, rabitə və 
digər  təminatında heç bir problem 
yaşanmamış, təhsil, mədəniyyət, 
səhiyyə sahəsində qarşıya qoyulan 
tədbirlər davam etdirilmişdir. Döv-
lət başçısı tərəfindən aqrar bölmə-
də irəli sürülən islahat proqramları 
əməli işlərdə, real tədbirlərdə öz  
təcəssümünü tapmışdır. 
Apardığımız təhlillər göstərir ki, 
cari ilin birinci rübündə nəinki 
adıçəkilən rayonlarda, eyni zaman-
da, hər bir bölgədə artım dinamikası 
qorunub saxlanılmış, keçən ildə baş-
lanan müsbət  meyillər daha güclü 
inkişaf məcrasına qədəm qoymuş-
dur. Aqrar bölmədə prioritet seçilən 
bütün istiqamətlər və  sahələr üzrə 
ciddi tədbirlərin görülməsi, diversi-
fikasiya proseslərinin dərinləşməsi 
ilə müşayiət olunan islahat proq-
ramları  keyfiyyətcə yeni, modern 
istehsal və emal  müəssisələrinin və 
onları idarə edən sahibkarlıq züm-
rəsinin formalaşmasına real  zəmin 
yaratmışdır. 

ZÜLFÜ İLYASOV, 
bölgə müxbiri

Yazı Azərbaycan Respublikasının Prezidenti yanında Kütləvi İnformasiya Vasitələrinin İnkişafına Dövlət Dəstəyi Fondu 
tərəfindən maliyyələşdirilən “Azad sahibkarlığın və liberal iqtisadiyyatın təşviqi” layihəsi çərçivəsində çap olunub.

Aprelin 29-da Bakıda Formula 1 
Azərbaycan Qran-Prisinin əsas 
mərhələsi keçirilib.
Azərbaycan Respublikasının Pre-
zidenti İlham Əliyev, birinci xa-
nım Mehriban Əliyeva və ailə 
üzvləri Formula 1 üzrə dünya 
çempionatının dördüncü mərhələ-
sinin - Azərbaycan Qran-Prisinin 
əsas yarışına baxıblar.
Sonra pilotların paradı və himn 
mərasimi keçirilib. Gərgin id-
man mübarizəsi şəraitində keçən 
Qran-Prinin əsas mərhələsində 20 
pilotdan 13-ü finiş xəttinə çata bil-
mişdir. Azərbaycan Qran-Prisinin 
qalibi “Mercedes” komandasının 
britaniyalı pilotu Luis Hamilton 
olmuşdur. “Ferrari”nin sürücüsü 
Kimi Raikkonen ikinci, “Force In-
dia” komandasının pilotu Serxio 
Peres isə üçüncü olmuşlar.
Qran-Prinin qalibi Luis Hamiltona 
kuboku Azərbaycan Respublikası-
nın Prezidenti İlham Əliyev təqdim 
etmişdir. Azərbaycanın birinci xa-
nımı Mehriban Əliyeva Konstruk-
torlar kubokunu “Mercedes” ko-
mandasının nümayəndəsi Uilyam 
Qolbourna təqdim etmişdir.
Qeyd edək ki, Bakıda Formula 1 
Azərbaycan Qran-Prisinə aprelin 
27-də start verilib.  Dünyada ya-
rım milyard tamaşaçı auditoriyası 
olan Formula 1 yarışının növbəti 
dəfə Bakıda keçirilməsi ölkəmi-
zin beynəlxalq idman aləmində 
qazandığı uğurları bir daha əks 
etdirir. Son illərdə birinci Avropa 
Oyunlarına, IV İslam Həmrəyli-
yi Oyunlarına və bir çox nüfuzlu 
beynəlxalq yarışlara uğurla ev 

sahibliyi edən paytaxt Bakının 
Formula 1 kimi mühüm yarışı da 
yüksək səviyyədə təşkil etməsi bir 
daha Azərbaycanın idman dövləti 
olduğunu, bu missiyanın ölkəmi-
zin timsalında hər zaman özünü 
doğrultduğunu təsdiqləyir. Bütün 
bunlar da ölkəmizin dünyada get-
dikcə artan nüfuzundan, siyasi və 
iqtisadi sahədə qazandığı uğurla-
rın yetərincə olmasından qaynaq-
lanır. Bu, həm də onu göstərir ki, 
qədim tarixə, zəngin mədəniy-
yətə, milli mənəvi dəyərlərə, ən 
əsası da parlaq idman ənənələrinə 
malik ölkəmiz qarşıya qoyulan 
hər bir məqsədə, hər bir niyyətə 
uğurla çatır.
Formula 1 yarışlarının Bakı mər-
hələsi dünyada böyük maraq top-
layıb. Almaniyalı Herman Tilke 
tərəfindən layihələndirilən şəhər 
trası nadirliyi ilə seçilir. Ona görə 
ki, Monte-Karlo, Melburn, Mo-
nako və Sinqapur kimi Azərbay-
can Qran-Prisi də şəhər trasına 
ev sahibliyi edir. Belə ki, Bakıda 

keçirilən yarış zamanı avtomobil-
lər Dənizkənarı Bulvar boyunca 
hərəkət edir, şəhərin ən qədim 
hissəsi olan və UNESCO-nun 
dünya irsi siyahısına daxil edilən 
İçərişəhər Tarix-Memarlıq Qo-
ruğunun ətrafında dövr edirdi. 
Beləliklə, yarışı izləyən televiziya 
tamaşaçıları və qonaqlar şəhəri-
mizin gözəlliyini görmək imkanı 
qazanırlar.
Beləliklə, növbəti Formula 1 Azər-
baycan Qran-Prisi uğurla başa çat-
dı. Bu dəfə də bu mötəbər yarışı 
qəbul edən Bakı dünya tamaşaçı-
larına və şəhərimizin qonaqlarına 
maraqlı idman yarışı təqdim et-
məklə yanaşı, Azərbaycanın belə 
mötəbər yarışlara uğurla ev sa-
hibliyi etdiyini nümayiş etdirdi. 
Qarşıda hələ neçə-neçə mötəbər 
beynəlxalq yarışların keçiriləcə-
yi paytaxtımız yenə də dünyanın 
diqqət mərkəzinə çevrildi, Formu-
la 1 tamaşaçıları ölkəmizdə gedən 
inkişaf proseslərinin şahidi oldu-
lar.

Bu barədə mayın 2-də  Gömrük və 
Logistika üzrə Səlahiyyətli İqtisadi 
Operatorların Beynəlxalq Assosia-
siyasının prezidenti Antonio Llobet 
jurnalistlərə müsahibəsində bildirib.
A.Llobet vurğulayıb ki, Azərbaycan 
tarixən Böyük İpək Yolu üzərində 
mühüm bir məntəqə olub. Buradan 
Böyük İpək Yolunun bir neçə is-
tiqaməti keçib. Nəqliyyat dəhlizləri-
nin bugünkü inkişafı və Azərbayca-
nın yerləşdiyi mövqe onu iri logistik 
mərkəzə çevirəcək. Logistika üzrə 
Səlahiyyətli İqtisadi Operatorların 
Beynəlxalq Assosiasiyasının illik As-
sambleyası və Konfransda çıxış edən 
Azərbaycan Respublikası Dövlət 
Gömrük Komitəsinin sədri, göm-
rük xidməti general-leytenantı Səfər 
Mehdiyev respublikamızın iqtisadi 
sahədə son illər əldə etdiyi nailiyyət-
lərdən, eləcə də Dövlət Gömrük Ko-
mitəsinin bu sahəyə verdiyi töhfələr-
dən bəhs edib.
Komitə sədri bildirib ki, qlobal ticarət 
təchizat zəncirinin təhlükəsizliyinin 
təmin edilməsi, gömrük orqanları-
nın potensialının gücləndirilməsi və 
iqtisadi nailiyyətlərin əldə edilməsi 
gömrük işi sahəsində islahatların 
aparılmasını ehtiva edir. Belə ki, 
ümummilli liderimiz Heydər Əliye-
vin əsasını qoyduğu və Prezident İl-
ham Əliyevin bu gün uğurla davam 
etdirdiyi praqmatik siyasət nəticə-
sində ölkəmizdə bütün sahələrdə, 
o cümlədən qeyri-neft sektorunda 
dinamik inkişaf gedir və yeni-yeni 
islahatlar aparılır.
Daxili bazarın qorunması, yerli is-
tehsalın və ixracın stimullaşdırıl-
masında əhəmiyyətli rol oynayan 

Azərbaycanın gömrük orqanları 
dövlət başçısının diqqət və qayğısı 
sayəsində, xüsusən bu sahənin in-
kişafına dair müvafiq dövlət proq-
ramı çərçivəsində reallaşdırılan 
genişmiqyaslı tədbirlər nəticəsin-
də ilbəil təkmilləşməkdə və müa-
sirləşməkdə davam edir.
Ölkə ərazisində müasir tələblərə 
cavab verən gömrük işinin for-
malaşması istiqamətində atılan 
mühüm addımlardan danışan 
Səfər Mehdiyev bildirib ki, Bakı 
Beynəlxalq Dəniz Ticarət Lima-
nı və keçən il istifadəyə verilmiş 
Bakı-Tbilisi-Qars dəmir yolu xətti 
tranzit daşımalarının sürətlənməsi 
və ticarətin sadələşdirilməsi üçün 
mühüm amillərdəndir: “Prezident 
İlham Əliyevin təbirincə desək, 
bu yolun fəaliyyəti nəticəsində 
yol boyunca yerləşən ölkələr ara-
sındakı ticarət dövriyyəsi və qar-
şılıqlı sərmayə qoyuluşu artacaq, 
bütün iştirakçı ölkələr arasında 
əməkdaşlıq dərinləşəcək, bu yol 
sabitliyə və təhlükəsizliyə xidmət 

göstərəcək və təbii ki, Bakı-Tbi-
lisi-Qars dəmir yolunun uğurlu 
fəaliyyəti ölkələrimizin geosiyasi 
əhəmiyyətini artıracaq”.
Gömrük və Logistika üzrə SİO 
Beynəlxalq Assosiasiyasının prezi-
denti Antonio Llobet de Pablo bildi-
rib ki, SİO Bakı Konfransı Asiya və 
Avropanı birləşdirən yeni intermo-
dal nəqliyyat və logistika xəritəsini 
-  “Yeni İpək Yolu”nu anlamaq im-
kanı yaratmaqla iştirakçılara xüsusi 
töhfə verəcək. “Biz Azərbaycandan 
keçən regional dəhlizlərdə fəaliyyət 
göstərən dövlət qurumları və şirkət-
lərin perspektivlərini öyrənəcəyik. 
Bu, gömrük və logistika beynəlxalq 
birliyi üçün yeni iştirakçılarla tanış 
olmaq, ticarətlə bağlı yeni imkanları 
öyrənmək və onların Latın Ameri-
kası da daxil olmaqla digər region-
lar üçün əhəmiyyətini müzakirə et-
mək üçün unikal imkandır”, - deyə 
Antonio Llobet de Pablo bildirib.
Tədbirdə 25 ölkədən təqribən 150 
nümayəndə iştirak edir. Beynəlxalq 
toplantı mayın 4-dək davam edəcək.



33-8 may 2018-ci ill

(əvvəli ötən sayımızda)
SAHİBKARLIĞIN İNKİŞAFI 

SAHƏSİNDƏ DÖVLƏT SİYASƏTİ
Azərbaycanda sahibkarlığın in-
kişafı iqtisadi siyasətin mühüm 
istiqamətlərindən biri kimi müəy-
yən edildiyinə görə özəl sektorun 
inkişafına dövlət tərəfindən hər 
zaman siyasi-ideoloji dəstək veri-
lib. Belə ki, ölkə başçısı tərəfindən 
imzalanmış bütün qanun, fərman 
və sərəncamlar Azərbaycanda ba-
zar iqtisadiyyatının və sahibkar-
lığın inkişafına yönəldilib. Sahi-
bkarlığa bu cür siyasi dəstək bir 
tərəfdən özəl sektorun inkişafına 
təkan verib, digər tərəfdən də xü-
susi mülkiyyətçilik münasibətləri-
nin daha da dərinləşməsinə və bu 
prosesin dönməz xarakter alması-
na şərait yaradıb. 
Cənab İlham Əliyevin Azərbay-
can Respublikasının Prezidenti 
statusunda jurnalistlərə ilk müsa-
hibəsində söylədiyi bir fikri xatır-
latmaq istərdik: “Hesab edirəm ki, 
iqtisadiyyatımızın növbəti mər-
hələsi məhz özəl sektorun daha 
fəal iştirakından asılı olmalıdır 
və bu istiqamətdə biz üzərimizə 
düşən vəzifələri yerinə yetirməyə 
hazırıq”14. 
Bəli! Prezident İlham Əliyev son 
15 ildə sahibkarlığın inkişafını iq-
tisadi sahədə dövlət siyasətinin 
mühüm istiqaməti kimi müəyyən 
etdi. Əgər biz sahibkarlıq fəaliyyə-
ti ilə bağlı bütün qanunları diqqət-
lə nəzərdən keçirsək, görərik ki, 
onların hər birində özəl sektorun 
inkişafı üçün güzəşt və imtiyazla-
rı, dövlət yardımını, o cümlədən 
maliyyə dəstəyini nəzərdə tutan 
kifayət qədər müddəalar var. 
2010-cu ildə Bakı Biznes Mərkəzi-
nin açılışı zamanı Prezident İlham 
Əliyev sahibkarlarla görüşərkən 
təkcə sahibkarlığın inkişafına libe-
ral mövqe nümayiş etdirmədi. O, 
həm də uzun illərdən bəri sahib-
karlıq fəaliyyətinə mane olan bir 
sıra mənfi halların – inhisarçılığın, 
məmur özbaşınalığının, korrup-
siyanın və rüşvətxorluğun möv-
cudluğunu qeyd edərək, bu kimi 
hallarla qətiyyətlə mübarizə apa-
rılacağını bəyan etdi. Dövlət baş-
çısı özəl sektorun inkişaf etdiril-
məsi sahəsində gələcək vəzifələri 
bir daha dəqiqləşdirmək məqsədi 
ilə sahibkarları açıq müzakirəyə 
dəvət etdi. 
Bu görüş dövlət orqanları ilə sahi-
bkarlar arasında sağlam və şəffaf 
münasibətlərin yaradılmasına xid-
mət etdi. Görüşün nəticəsi olaraq, 
ölkə başçısı yerli istehsalçıların 
dəstəklənməsi, iş adamlarına iq-
tisadi fəaliyyətə başlamaq üçün 
hər cür şəraitin yaradılması, vergi 
orqanları tərəfindən qeyri-qanuni 
və uzunmüddətli yoxlamaların, 
bəzi dövlət qurumlarında rüş-
vətxorluğun aradan qaldırılması, 

hüquq-mühafizə orqanlarının sa-
hibkarlıq fəaliyyətinə müdaxiləsi-
nin dayandırılması, inhisarçılığın 
qarşısının alınması, sahibkarlığın 
inkişafı üçün kredit təminatının 
yaxşılaşdırılması, regionların in-
kişaf etdirilməsi ilə bağlı müvafiq 
dövlət orqanları qarşısında konkret 
vəzifələr müəyyən etdi və ötən 15 
il ərzində bu vəzifələrin ardıcıl ola-
raq həyata keçirilməsini təmin etdi.
Sahibkarlarla keçirilən bu görüş 
Prezident İlham Əliyevin Azər-
baycan iqtisadiyyatının, o cümlə-
dən sahibkarlığın inkişaf etdiril-
məsi ilə bağlı islahatçı mövqeyə və 
liberal baxışlara malik olduğunu 
bir daha təsdiq etdi. Məsələn, ay-
rı-ayrı dövlət orqanları tərəfindən 
dövlət nəzarəti sisteminin təkmil-
ləşdirilməsi istiqamətində bir sıra 
tədbirlərin görülməsinə baxmaya-
raq, ölkə başçısı mövcud nəzarət 
sistemini qənaətbəxş hesab etmə-
miş, xüsusilə də vergi yoxlamala-
rında yol verilən ciddi nöqsanların 
aradan qaldırılmasını və vergi nə-
zarəti prosedurunun təkmilləşdi-
rilməsini, hüquqi şəxslərin dövlət 
qeydiyyatına alınma müddətinin 
və lisenziyalaşdırılan fəaliyyət 
növlərinin sayının azaldılmasını 
tələb etmişdir.
Prezident İlham Əliyev yerli sahi-
bkarlara müraciət edərək bildir-
mişdir: “Mən çalışacağam ki, sizə 
maksimum dərəcədə sərbəstlik 
verilsin. Maksimum dərəcədə im-
kanlar yaradılsın ki, siz sərbəst, 
azad, rahat şəkildə öz fəaliyyəti-
nizi davam etdirəsiniz”15. Sahib-
karlığın inkişafına münasibətdə 
bu cür ardıcıl mövqe ölkəmizin 
iqtisadi potensialının hərəkətə gə-
tirilməsi baxımından olduqca əhə-
miyyətli olmuşdur. 
Artıq sahibkarlıq fəaliyyəti üçün 
müvafiq qanunvericilik baza-
sı yaradılıb. Sahibkarlığa dövlət 
köməyi ilə bağlı proqramlar qəbul 
edilib. Eyni zamanda, idarəetmə 
və dövlət nəzarəti sisteminin tək-
milləşdirilməsi məqsədi ilə ölkə-
mizdə institusional islahatlar apa-
rılır. Sahibkarlıq mühitini daha da 
yaxşılaşdırmaq məqsədi ilə bizne-
sin təşkili proseduru əhəmiyyətli 
dərəcədə sadələşdirilir. Lisenziya-
ların və icazələrin sayı minimuma 
endirilərək onların verilməsi, sahi-
bkarlıq subyektlərinin qeydiyyatı 
prosedurları “Bir pəncərə” prinsi-
pinə əsaslanır. 
Özəl sektorda investisiya fəallığını 
artırmaq üçün Dövlət İnvestisiya 
Şirkəti yaradılmış, investisiyala-
rın təşviqi mexanizminin tətbiqinə 
başlanılmışdır. Şirkət 2006-cı ildən 
aqrar və sənaye layihələrinin ic-
rasında fəal iştirak edir. ÜDM-in 
83 faizinin özəl sektorun payına 
düşməsi onu göstərir ki, artıq sa-
hibkarlar iqtisadi inkişaf üçün lo-
komotiv rolunu oynamaqdadır.

Bir çox ölkələrdə özəl sektorun 
fəaliyyətinə dövlət həm birbaşa, 
həm də dolayı formada dəstək 
verir. Dolayı maliyyə dəstəyi 
kontrakt sistemi vasitəsilə, yəni 
sahibkarların dövlət sifarişlərinin 
yerinə yetirilməsinə cəlb edilməsi 
yolu ilə göstərilir. Yerli istehsalçı-
ların dəstəklənməsi məqsədi ilə 
artıq Azərbaycanda da bu təcrü-
bədən geniş istifadə olunur.
Bazar iqtisadiyyatının inkişaf etdi-
yi heç bir ölkədə dövlət orqanları 
iş yerlərinin açılması ilə bilavasitə 
məşğul olmurlar. Onların fəaliy-
yəti məşğulluğu stimullaşdırmaq-
la və əmək bazarını tənzimləmək-
lə məhdudlaşır. Hesab edirik ki, 
Azərbaycanda da iş yerlərinin 
açılması hər hansı dövlət orqanı-
nın deyil, məhz sahibkarlıq qu-
rumlarının fəaliyyəti nəticəsində 
təmin edilməlidir. Artıq ölkəmiz-
də iş yerlərinin 75 faizinin məhz 
özəl sektorun payına düşməsi bu 
prosesin dönməz xarakter aldığını 
bir daha təsdiq edir.
Özəl sektorun inkişaf etdirilməsi-
nin mühüm istiqamətlərindən biri 
kiçik və orta sahibkarlığın dəstək-
lənməsidir. Bu cür müəssisələr, bir 
qayda olaraq, bazara daha çevik 
adaptasiya olunurlar. Bu sahədə 
əsaslı dönüşə nail olmaq üçün Ki-
çik və Orta Sahibkarlığın İnkişafı 
Agentliyi yaradılmışdır. 
Sahibkarlığın inkişaf etdirilməsi 
institusional islahatların davam et-
dirilməsini, çevik fəaliyyət göstərən 
idarəetmə sisteminin qurulmasını, 
iqtisadi proseslərin səmərəli koor-
dinasiyasını tələb edir. 
Sahibkarların hüquqlarının müda-
fiəsinin daha da gücləndirilməsi 
məqsədi ilə 2016-cı ildə Azərbay-
can Respublikasının Prezidenti 
yanında, mərkəzi və yerli icra ha-
kimiyyəti orqanlarında Apellyasi-
ya Şuraları yaradılmışdır. 
Ölkənin iqtisadiyyatında sahib-
karların artan rolunu, məşğullu-
ğun təmin olunmasında sahib-
kar lığın inkişafının müstəsna 
əhə  miyyətini nəzərə alaraq, cə-
miyyətdə sahibkarlığa dəstək əh-
val-ruhiyyəsinin artırılması məq-
sədi ilə aprelin 25-i Azərbaycan 
Respublikasında “Sahibkarlar Gü-
nü” kimi təsis edilmişdir.
Azərbaycan Respublikası Prezi-
dentinin “Sahibkarlıq fəaliyyəti-
nin xüsusi razılıq (lisenziya) tələb 
olunan növlərinin sayının azal-
dılması, xüsusi razılıq (lisenziya) 
verilməsi prosedurlarının sadələş-
dirilməsi və şəffaflığının təmin 
edilməsi haqqında” 2015-ci il 19 
oktyabr tarixli Fərmanına əsasən, 
dövlət təhlükəsizliyi (həmçinin 
qiymətli kağızlar bazarı) ilə bağlı 
hallar istisna olmaqla, İqtisadiyyat 
Nazirliyi tərəfindən lisenziyala-
rın verilməsinin “ASAN xidmət” 
mərkəzlərində həyata keçirilmə-
sinə 2015-ci il noyabrın 2-dən baş-
lanmışdır.
Azərbaycan Respublikası Prezi-
dentinin “Lisenziyalaşdırma sahə-
sində bəzi tədbirlər haqqında” 
2015-ci il 21 dekabr tarixli Fərma-
nına əsasən lisenziya  tələb olunan 
fəaliyyət növlərinin sayı 59-dan 
37-yə endirilmiş, qüvvədə olan 
müddətli lisenziyalar müddət-
siz elan olunmuşdur. Həmçinin 
yeni lisenziyalar müddətsiz veri-
lir, lisenziyanın verilməsinə görə 
ödənilən dövlət rüsumunun məb-
ləğləri təxminən 2 dəfə, regionlar 
üzrə 4 dəfə (regional televiziya və 
radio yayımı istisna olmaqla) azal-
dılmış, lisenziya verilməsi üçün 
tələb olunan prosedurlar sadələş-
dirilmişdir.
Əvvəllər müxtəlif sahibkarlıq 
fəaliyyətlərinə toplam 330 icazə 
tələb olunurdusa, “Lisenziyalar və 
icazələr haqqında” Qanunun qü-
vvəyə minməsi ilə bütün icazələr 
vahid sənəddə göstərilir, onların 
sayı isə 86-ya endirilir.
Bundan başqa “Lisenziyalar və 
icazələr” portalının yaradılması, 

“susmaqla razılıq” və “Bir pən-
cərə” prinsiplərinin tətbiqi ilə bağ-
lı tədbirlər görülmüşdür. Daşın-
maz əmlak üzərində hüquqların 
dövlət qeydiyyatına alınması və 
dövlət reyestrindən çıxarışın veril-
mə müddəti 20 gündən 10 iş gü-
nünə endirilmişdir.
İnvestisiyaların təşviqi mexaniz-
minin tətbiqi nəticəsində 2017-ci 
ilin may ayından 2018-ci ilin fevral 
ayının əvvəllərinədək 244 investi-
siya layihəsinə təşviq mexanizmi 
tətbiq olunmuş, 2,1 mlrd. manatlıq 
investisiyanın cəlb olunmasına və 
16 mindən çox yeni iş yerinin açıl-
masına şərait yaranmışdır.
“Qeyri-neft məhsullarının ixra-
cının stimullaşdırılması ilə bağlı 
əlavə tədbirlər haqqında” Azər-
baycan Respublikası Preziden-
tinin 2016-cı il 18 yanvar tarixli 
Sərəncamında kənd təsərrüfatı və 
emal məhsullarına ixracla bağlı 
geri ödəmə dəstəklərinin veril-
məsi, xarici ölkələrə ixrac missi-
yalarının təşkil edilməsi, “Made 
in Azerbaijan” brendinin xarici 
bazarlarda təşviqi və s. nəzərdə 
tutulmuşdur.
Son iki ildə sahibkarların ixrac fəa-
liyyətinin dəstəklənməsi məqsədi 
ilə ümumilikdə 35,7 milyon ABŞ 
dolları dəyərində qeyri-neft məh-
sullarının ixracına görə ixrac təş-
viqləri verilmişdir.
Xarici ölkələrdə dövlətimizin və 
yerli ixracatçıların iqtisadi-ticarət 
maraqlarının qorunması və təm-
sil edilməsi, yerli məhsulların 
xarici ölkələrin bazarlarına çıxı-
şının genişləndirilməsi məqsədi 
ilə Azərbaycan Respublikasının 
xarici ölkələrdə fəaliyyət göstərən 
səfirlik və konsulluqlarında ticarət 
nümayəndələrinin təyin edilməsi 
qərara alınmışdır. 
Qanunvericiliyə edilmiş dəyişik-
liklərə əsasən “ASAN Viza” siste-
minin tətbiqinə başlanılmış, ölkəyə 
gələn əcnəbilər və vətəndaşlığı 
olmayan şəxslərin həmin sistem 
vasitəsilə ölkədə qalma müddəti 
30 günədək olmaqla, elektron viza 
almaq imkanı yaradılmışdır.
Azərbaycan Respublikasının sosi-
al-iqtisadi inkişafında vətəndaşla-
rın fəal iştirakını təmin etmək, ailə 
əməyinə əsaslanan təsərrüfatların 
fəaliyyətini dəstəkləmək, kiçik və 
orta sahibkarlığın inkişafını sti-
mullaşdırmaq, əhalinin məşğul-
luğu sahəsində əlavə imkanlar ya-
ratmaq məqsədi ilə “ABAD” (Ailə 
Biznesinə Asan Dəstək) mərkəzlə-
rinin təşkilinə başlanılmışdır.
Sahibkarların maliyyə vəsaitlə-
rinə çıxış imkanlarını artırmaq, 
risklərin bölüşdürülməsinə əsas-
lanan kreditləşdirmə sistemi for-
malaşdırmaq məqsədi ilə “Azər-
baycan Respublikasının İpoteka 
və Kredit Zəmanət Fondu” ASC 
yaradılmışdır. Fond sahibkarla-
rın müvəkkil banklardan manatla 
aldıqları kreditlərə təminat verən 
və həmin kreditlərə hesablanmış 
faizlərin bir hissəsini subsidiyalaş-
dıran hüquqi şəxs kimi fəaliyyət 
göstərəcək. 
İqtisadiyyat Nazirliyinin Sahib-
karlığa Kömək Milli Fondunun 
vəsaitləri hesabına 2003-2017-ci 
illər ərzində layihələrinin ümumi 
dəyəri 4,4 mlrd. manat olan 34 535 
sahibkara 2,1 mlrd. manat güzəştli 
kredit verilmiş və 154 minə yaxın 
yeni iş yeri yaradılmışdır. Güzəştli 
kreditlərin 71,6 faizi aqrar sekto-
run, 28,4 faizi digər sahələrin inki-
şafına yönəldilmişdir. 
Biznes mühitinin yaxşılaşdırılması 

və qeyri-neft sektorunda sahibkar-
lığın inkişaf etdirilməsi sahəsində 
görülən tədbirlərin nəticəsində 
2003-2017-ci illərdə ölkəmizin 
qeyri-neft ixracı 4,1 dəfə, ixrac olu-
nan mal çeşidlərinin sayı 2,6 dəfə 
artmışdır. Eyni zamanda, sahib-
karlıq subyektlərinin sayı 4,2 dəfə, 
hüquqi şəxslərin sayı 1,9 dəfə, ki-
çik müəssisələrin sayı 2 dəfə, fərdi 
sahibkarların sayı 5 dəfə artmış-
dır. Bu müddət ərzində ölkə iqti-
sadiyyatına 2,6 dəfədən çox xarici 
investisiya cəlb olunmuşdur. 
Artıq sahibkarlığın inkişafı regi-
onal iqtisadi siyasətin ən mühüm 
elementlərindən birinə çevrilmək-
dədir. Belə ki, son illər regionların 
sosial-iqtisadi problemlərinin həl-
lində özəl sektora üstünlük verilir.
Orta sinfin formalaşması, ilk növ-
bədə, sahibkarlığın inkişaf et-
dirilməsindən asılıdır. Təsadüfi 
deyildir ki, ölkədə yoxsulluğun 
səviyyəsi təkcə büdcə hesabına 
əməkhaqqını artırmaqla yox, həm 
də sahibkarlıq fəaliyyətinə şərait 
yaratmaqla azaldılır.
Özəl sektorun inkişafı hər bir 
ölkəyə varlı millət – varlı dövlət 
prinsipini reallaşdırmaq imkanı 
verir. Bu prinsipin həyata keçməsi 
isə vətəndaşların iqtisadi azadlığı-
na və son nəticədə insan azadlığı-
nın təmin edilməsinə şərait yara-
dır. Ölkə vətəndaşlarının yüksək 
işgüzarlıq keyfiyyətləri Azərbay-
canda özəl sektorun perspektivlə-
rindən xəbər verir.

İQTİSADİ SİYASƏTƏ
Prezident İlham Əliyev hələ 2003-
cü ildə seçkiqabağı çıxışlarında 
ölkəmizdə regional disbalansın 
dərinləşdiyini, iqtisadi potensialın 
bölgələr üzrə qeyri-bərabərliyini 
nəzərə alaraq, Azərbaycanın bü-
tün regionlarının hərtərəfli inkişaf 
etdiriləcəyini qeyd etmişdir. Çün-
ki davamlı və tarazlı inkişafın əsas 
şərtlərindən biri məhz regionların 
inkişafında qeyri-bərabərliyin ara-
dan qaldırılmasıdır.
Buna görə də Prezident İlham 
Əliyev səlahiyyətlərinin icrasına 
başladığı çox qısa bir müddətdən 
sonra 2004-cü il 11 fevral tarixli 
Fərmanı ilə “Azərbaycan Respub-
likası regionlarının sosial-iqtisadi 
inkişafı üzrə Dövlət Proqramı”nı 
(2004-2008-ci illər) təsdiq etdi. 
Doğrudur, əvvəllər də regional 
məsələləri özündə ehtiva edən 
bir sıra sənədlər qəbul edilmiş-
dir. Lakin yeni proqramda sosial, 
iqtisadi və institusional blokları 
əhatə edən genişmiqyaslı konkret 
tədbirlərin nəzərdə tutulması re-
gionların inkişafı sahəsində real 
nəticələrin əldə olunmasına şərait 
yaratdı. Başqa sözlə, sosial və iq-
tisadi siyasətin regional inkişafla 
uzlaşdırılması və vahid bir sənəd-
də əks etdirilməsi bu proqramın 
üstün cəhətlərindən biri idi. Proq-
ramın konkret tədbirlər planına 
əsaslanması onun nə dərəcədə 
səmərəli və vaxtında icra edildiyi-
ni izləməyə imkan vermişdir. Bü-
tün iqtisadi və inzibati rayonları 
əhatə edən genişmiqyaslı tədbirlə-
rin nəzərdə tutulması proqramın 
icrası üçün böyük məbləğdə ma-
liyyə vəsaitinin ayrılmasını şərt-
ləndirirdi.
Təcrübə göstərir ki, regional inki-
şaf proqramının hazırlanması və 
həyata keçirilməsi digər istiqamət-
lərdən fərqli olaraq, heç də asan 
başa gəlmir. Çünki regionların in-
kişafı ilə bağlı institusional, təşki-

lati, iqtisadi, sosial, hüquqi və ma-
liyyə xarakterli bir çox vəzifələri 
yerinə yetirmək lazım gəlir. Eyni 
zamanda, regional iqtisadi siyasə-
tin işlənilməsi və onun davamlı 
olaraq təkmilləşdirilməsi tələb 
olunur. 
Regionların qeyri-bərabər inkişafı 
heç də yeni məsələ deyil. Sadəcə 
olaraq, keçid dövrü bu problemi 
kəskinləşdirmişdir. Keçmiş ittifaq 
dövlətinin süqutundan sonra va-
hid xalq təsərrüfatı kompleksinin 
dağılması, təsərrüfat əlaqələrinin 
qırılması, aqrar-sənaye komp-
leksinin yeni şəraitə uyğunlaşa 
bilməməsi, kənd təsərrüfatı məh-
sullarının emalı üzrə ixtisaslaşan 
müəssisələrin öz fəaliyyətini da-
yandırması, neft-qaz sektorunun 
üstün inkişaf etməsi, xarici kapi-
talın böyük həcmdə məhz Bakı-
ya yönəldilməsi regional fərqləri 
daha da dərinləşdirmişdir. 
Ulu Öndərin rəhbərliyi ilə başlan-
mış genişmiqyaslı quruculuq işlə-
rinin Prezident İlham Əliyev tərə-
findən uğurla davam etdirilməsi, 
həm də regionların inkişafına şə-
rait yaratmışdır. Burada xatırlat-
maq yerinə düşər ki, Ümummilli 
Lider hələ sovetlər dönəmində 
Azərbaycanın dağlıq ərazilərinin 
sosial-iqtisadi inkişafına dair qə-
bul etdiyi qərarla bu cür yanaşma-
nın əsasını qoymuşdur. 
Ölkə iqtisadiyyatının davamlı 
və tarazlı inkişafını təmin etmək 
üçün Prezident İlham Əliyev tərə-
findən regionların inkişafı üzrə 3 
Dövlət Proqramı, Bakı şəhərinin 
qəsəbələrinin sosial-iqtisadi inki-
şafının sürətləndirilməsinə dair 
3 Tədbirlər Proqramı, çoxsaylı 
sərəncam və fərmanlar imzalan-
mışdır. Bu proqramların icrası 
Azərbaycanda yoxsulluğun və iş-
sizliyin azaldılmasına, regionlar-
da iqtisadi fəallığın artırılmasına 
və infrastrukturun formalaşması-
na şərait yaratmışdır. 
Azərbaycan dövləti regionların qey-
ri-bərabər inkişafını iqtisadi təhlükə-
sizlik baxımından ciddi problem 
kimi dəyərləndirir və buna görə də 
regional inkişaf proqramları hazırla-
yıb həyata keçirir. 
Prezident İlham Əliyevin regionla-
rın inkişafına dair olduqca aydın və 
konkret konseptual baxışları vardır: 
“Azərbaycan təkcə Bakıdan və Ab-
şerondan ibarət deyildir. Azərbay-
canın hər bir bölgəsi inkişaf etmə-
lidir... Regionları hərtərəfli inkişaf 
etdirmək üçün güclü infrastruktur 
olmalıdır ki, onu da sahibkar ya-
rada bilməz. Bu vəzifəni dövlət öz 
üzərinə götürübdür... Azərbayca-
nın gücü, bölgələrin gücündədir... 
Regionların sosial-iqtisadi inkişaf 
proqramının, əlbəttə ki, əsas məqsə-
di işsizliyin aradan qaldırılmasın-
dan, yoxsulluğun azaldılmasından 
ibarətdir...”16.
Regional fərq özünü əlavə dəyə-
rin formalaşmasında açıq şəkildə 
göstərməkdədir. 2016-cı ildə ÜDM 
istehsalında Bakı şəhərinin payı 
76,9 faiz, regionların payı isə 23,1 
faiz təşkil etmişdir. Bu, onunla 
əlaqədardır ki, istehsal və xidmət 
sahələrinin çox hissəsi, o cümlə-
dən neft-qaz sənayesi Bakı şəhəri 
və onun ətrafında cəmləşmişdir. 
Azərbaycan neft və qaz ehtiyatla-
rı ilə yanaşı, digər təbii resurslar-
la da zəngindir və bu ehtiyatların 
əsas hissəsi regionlarda yerləşir. 
Regionların təbii resurs potensia-
lından istifadə etməklə qeyri-neft 
sektorunu inkişaf etdirə bilərik. 
Bu baxımdan regionların təbii 

İnsanların həyat şəraitini yaxşılaşdırmaq qarşıda duran ən böyük vəzifədir. Bunu 
etmək üçün bizim hər cür imkanımız və yetərincə möhkəm iradəmiz var. 

Əminəm ki, Azərbaycan iqtisadi cəhətdən güclü ölkəyə çevriləcək və digər ölkələrə 
nümunə olacaqdır. Mən Azərbaycanı belə görmək istəyirəm1.

İlham Əliyev

Ramiz Mehdiyev
Azərbaycan Respublikası Prezidenti Administrasiyasının rəhbəri, 

Azərbaycan Milli Elmlər Akademiyasının akademiki 

resurs potensialının yenidən qiy-
mətləndirilməsi, onun təsərrüfat 
dövriyyəsinə cəlb olunması və 
səmərəli istifadə edilməsi qarşıda 
duran mühüm vəzifələrdəndir.
Azərbaycanda regionların tarazlı 
inkişafını təmin etmək üçün di-
gər sahələrlə yanaşı, bölgələrdə 
aqrar-sənaye kompleksinin sürətli 
inkişafına nail olmalıyıq. Nəzərə 
almalıyıq ki, kənd təsərrüfatı ölkə 
üzrə ÜDM-in 5,6 faizini istehsal 
edir. Əhalinin 47 faizi isə kənd 
yerlərində yaşayır və məşğul əha-
linin 36,3 faizi kənd təsərrüfatında 
çalışır. Bu baxımdan kənd təsərrü-
fatının inkişaf etdirilməsi region-
lardakı problemlərin aradan qal-
dırılmasına şərait yarada bilər. 
Əslində regional inkişaf proq-
ramlarının icrası nəticəsində Bakı 
şəhəri ilə regionların inkişaf səviy-
yəsi arasındakı fərqin tamamilə 
aradan qaldırılacağını gözləmək 
sadəlövhlük olardı. Dünyada elə 
bir ölkə yoxdur ki, bütün region-
ların bərabər səviyyədə inkişafına 
nail olsun. Bu, bir məqsəd kimi də 
qarşıya qoyulmur. Əsas məsələ, 
regionlar arasında dərinləşmiş so-
sial-iqtisadi fərqin tədricən azal-
dılmasıdır. 
Regionların inkişafına qısa bir 
müddətdə nail olmaq çətindir. Elə 
bu səbəbdən də indiyə kimi 3 re-
gional inkişaf proqramı hazırlan-
mış və həyata keçirilmişdir. Artıq 
Prezident İlham Əliyev tərəfindən 
dördüncü proqramın hazırlanma-
sı ilə bağlı müvafiq dövlət orqan-
larına tapşırıq verilmişdir. 
Regional inkişaf proqramlarında 
nəzərdə tutulan tədbirlərin sistem-
li şəkildə icra edilməsi qeyri-neft 
sektorunun inkişafı, bölgələrdə 
yeni iqtisadi münasibətlərin for-
malaşması və iqtisadi fəallığın art-
ması, iş yerlərinin açılması baxı-
mından əhəmiyyətli olmuşdur.
Regional inkişaf, ilk növbədə, zə-
ruri infrastrukturun yaradılmasını 
tələb edir. Təcrübə göstərir ki, bu 
vəzifələri bir qayda olaraq özəl 
sektor deyil, dövlət yerinə yetirir. 
Azərbaycanda regionlar üzrə inf-
rastrukturun bərpası və sosial ob-
yektlərin tikintisi dövlət vəsaitləri 
hesabına həyata keçirilmişdir. 
Təkcə 2003-2017-ci illərdə regional 
inkişaf proqramları çərçivəsində 
Azərbaycanda yaradılmış olan 1,9 
milyon yeni iş yerinin 72 faizi re-
gionların payına düşür. Bu müd-
dət ərzində 52,6 min kilometr qaz 
xətti çəkilmiş və ya əsaslı təmir 
olunmuşdur. 1700-dən artıq ya-
şayış məntəqəsi təbii qazla təmin 
edilmiş, ümumilikdə isə region-
lar üzrə qazlaşdırma səviyyəsi 41 
faizdən 90 faizə çatmışdır. 2826 
məktəbdə və 300-dən çox mək-
təbəqədər təhsil müəssisəsində, 
451 səhiyyə müəssisəsində tikin-
ti, əsaslı təmir və yenidənqur-
ma işləri həyata keçirilmişdir. 38 
Olimpiya İdman Kompleksi inşa 
olunmuşdur. 11 min kilometrdən 
çox respublika və yerli əhəmiyyət-
li yolda təmir-tikinti işləri aparıl-
mışdır. 366 ədəd körpü və tunel 
tikilmiş, təmir olunmuşdur. Meh-
manxana və mehmanxana tipli 
müəssisələrin sayı 96-dan 550-yə 
çatmışdır ki, bunun da 400-ü re-
gionlarda yerləşir. Sahibkarlığa 
Kömək Milli Fondunun vəsaitlə-
ri hesabına sahibkarlara verilmiş 
güzəştli kreditlərin 75,1 faizi regi-
onların payına düşür.
Regionların təkcə iqtisadi deyil, 
həm də sosial inkişaf göstəricilə-
ri də bir-birinə yaxınlaşmalıdır. 
Məsələ burasındadır ki, iqtisadi 
inkişaf sosial inkişafa şərait ya-
ratdığı kimi, həyat səviyyəsinin 
yüksəldilməsi də iqtisadi fəallığın 
artmasına zəmin yaradır.
Ayrı-ayrı ölkələr inkişaf səviy-
yəsindən asılı olmayaraq, regi-
onların qeyri-bərabər inkişafını 
iqtisadi təhlükəsizlik baxımından 
ciddi problem kimi dəyərləndirir 
və buna görə də regional iqtisadi 
siyasət və regional inkişaf proq-
ramları hazırlayıb həyata keçi-
rirlər. Məsələn, Rusiya şimal ra-
yonlarını inkişaf etdirmək üçün 
xüsusi iqtisadi zonalara üstünlük 
verir. Türkiyə əyalət rayonlarının 
inkişafca geri qalması problemini 
hələ bu günə kimi aradan qaldı-
ra bilməyib. Buna görə də əyalət 
rayonlarının inkişaf etdirilməsi 
Türkiyənin iqtisadi inkişaf proq-
ramının mühüm hissələrindən biri 
kimi çıxış edir. Dünyanın nüfuzlu 

regional qruplaşması olan Avropa 
İttifaqının özü də regional inkişaf 
proqramları vasitəsilə Avropa iq-
tisadi məkanına daxil olan ölkələ-
rin sosial-iqtisadi göstəricilərinin 
bir-birinə yaxınlaşdırılması si-
yasətini həyata keçirir. 
Öz-özlüyündə heç bir proqram 
onun obyekti olan problemi av-
tomatik olaraq aradan qaldırmır. 
Dövlət proqramları yalnız konk-
ret şərtlər daxilində yerinə yetirilə 
bilər. Yüksək xərctutumlu regio-
nal proqramların maliyyə təmina-
tına malik olması, proqram çərçi-
vəsində investisiya layihələrinin 
davamlı olaraq maliyyələşdiril-
məsi onun uğurlu icrasını təmin 
etmişdir. 
Regional problemlərin həlli həm 
də regional inkişaf proqramının 
icrasının digər sosial-iqtisadi in-
kişaf proqramları ilə əlaqələn-
dirilməsindən, iqtisadiyyatda, 
o cümlədən sənayedə struktur 
dəyişikliklərinin sürətindən və 
miqyasından asılıdır. Heç şübhə-
siz, Azərbaycanda itirilmiş iqti-
sadi potensialın bərpası nə qədər 
zəruri olsa da, bu, heç də köhnə 
iqtisadi baza, sənaye strukturu 
əsasında təmin edilməməlidir və 
edilə də bilməz. Çünki nə əvvəlki 
vahid xalq təsərrüfatı kompleksi 
var, nə də ki ittifaq bazarı. Ölkə iq-
tisadiyyatının strukturu yeni döv-
rün tələbləri baxımından nə qədər 
tez dəyişərsə, regionların iqtisadi 
potensialını da daha tez hərəkətə 
gətirmək olar. Bu sahədə görülən 
işlərin davamlı olması buna inam 
yaradır.
 ƏRZAQ TƏHLÜKƏSİZLİYİ VƏ 

AQRAR SAHƏDƏ DÖVLƏT 
SİYASƏTİ

Hər bir ölkənin ərzaq təhlükəsiz-
liyi milli iqtisadi təhlükəsizliyin 
əsas şərtlərindən və həlledici ele-
mentlərindən biridir. O, hər şey-
dən əvvəl, daxili bazarda yetərli 
həcmdə ərzaq məhsullarının möv-
cudluğunu və əhalinin bu məhsul-
lara olan tələbatının ödənilməsini 
nəzərdə tutur. Ərzaq təhlükəsizli-
yi həm də ölkənin ərzaq təminatı 
sahəsində müstəqilliyini, dövlətin 
iqtisadi və sosial dayaqlarının nə 
dərəcədə möhkəm olmasını xa-
rakterizə edir. 
Bu baxımdan ərzaq təhlükəsizli-
yinin iki aspektini – sosial-iqtisadi 
və siyasi-iqtisadi aspektlərini qeyd 
edə bilərik. Sosial-iqtisadi aspektə 
görə hər bir dövlət öz vətəndaşla-
rının əsas qida məhsulları üzrə is-
tehlakını qəbul edilmiş norma və 
standartlara uyğun olaraq təmin 
etməlidir. Bu öhdəlik “Ümum-
dünya Ərzaq Təhlükəsizliyinə 
dair” Roma Bəyannaməsində mü-
əy yən edilmişdir. 
Ərzaq təhlükəsizliyinin siyasi-iq-
tisadi aspekti isə əhalinin ərzaqla 
təminatının yerli istehsala əsas-
lanmasını və ölkənin ərzaq asılı-
lığının minimuma endirilməsini 
xarakterizə edir. 
Ərzaq təhlükəsizliyi artıq dün-
ya təcrübəsində qəbul edilmiş və 
hazırda geniş istifadə olunan an-
layışdır. O, mahiyyətcə, ölkənin 
ərzaq bazarını, eyni zamanda, 
milli iqtisadiyyatın mövcud vəziy-
yətini səciyyələndirir. Beynəlxalq 
səviyyədə ərzaq təhlükəsizliyi 
terminindən ilk dəfə olaraq 1972-
1973-cü illərdən, yəni dünyanı 
bürümüş taxıl böhranından sonra 
istifadə edilmişdir. 
Azərbaycanda ərzaq təhlükəsiz-
liyi sahəsində vəziyyət heç də 
həmişə sabit olmayıb. Məsələn, 
1990-cı illərin əvvəllərində keçmiş 
ittifaqın digər respublikalarında 
olduğu kimi, Azərbaycanda da is-
tehlak bazarı kəskin qıtlıq dövrü 
keçirirdi. Həmin illərdə əsas ərzaq 
məhsullarına olan tələbat minimal 
səviyyədə ödənilirdi. Bəzi məh-
sullara hətta talon sistemi tətbiq 
edilirdi. Bunun nəticəsində əhali-
nin qida məhsulları üzrə istehlak 
səviyyəsi də kəskin şəkildə aşağı 
düşmüşdür. Lakin 1994-cü ildən 
başlayaraq ticarət rejiminin libe-
rallaşdırılması bir tərəfdən daxili 
bazarın idxal məhsulları ilə tə-
min edilməsinə, digər tərəfdən də 
idxalın strukturunda ərzaq məh-
sullarının payının əhəmiyyətli 
dərəcədə artmasına gətirib çıxar-
dı. Yerli istehsalçılar ərzaq baza-
rında itirmiş olduqları mövqeləri 
aqrar islahatların həyata keçiril-
məsindən sonra tədricən bərpa et-
məyə başlamışlar. 

Dünya təcrübəsinə əsasən ər-
zaq təhlükəsizliyi ərzaq təmi-
natı sahəsində ölkənin nə dərə-
cədə müstəqil olması meyarına 
görə qiymətləndirilir. Bu meyara 
əsasən idxal olunan ərzaq məh-
sulunun həcmi həmin məhsulun 
ölkə üzrə istehlakının 30 faizindən 
çox olmamalıdır. 
1990-cı illərin əvvəllərində Azər-
baycanda ərzaqla özünütəmi-
netmə səviyyəsi təhlükəli hesab 
edilən kritik həddi keçmişdi. Hə-
min illərdə ölkəyə gətirilən ərzaq 
məhsulları ümumi idxalın 65-70 
faizini təşkil edirdisə, son 5 ildə 
bu göstərici orta hesabla 14-15 faiz 
arasında dəyişir. Son illər kənd 
təsərrüfatına dövlət dəstəyinin 
artırılması nəticəsində ölkəmizin 
ərzaq məhsulları üzrə idxaldan 
asılılığı azalmaqdadır. 
Hazırda bütün növ ərzaq məh-
sullarının idxalının azaldılması 
və ya tamamilə ləğv edilməsi bir 
məqsəd kimi qarşıya qoyula bil-
məz. İndiki mərhələdə söhbət yal-
nız ölkənin ərzaq idxalından ası-
lılığını minimuma endirməkdən 
gedə bilər. Məsələ burasındadır ki, 
istehlak bazarında realizə olunan 
bir çox məhsulların tamamilə yerli 
istehsal hesabına təşkili müəyyən 
zaman tələb edir. Bu səbəbdən də 
istehlak üçün zəruri olan həmin 
məhsulların idxalının məhdudlaş-
dırılması yolverilməzdir. Əks hal-
da, bu, ərzaq bazarında vəziyyətin 
gərginləşməsinə, xüsusilə də qiy-
mətlərin yüksəlməsinə, əhalinin 
ərzaq təminatının pisləşməsinə, 
istehlak səviyyəsinin aşağı düş-
məsinə səbəb ola bilər. 
Ərzaq təhlükəsizliyinin əsas şərti 
əhalinin ərzağa olan tələbatının 
tam ödənilməsi və bununla da 
qida məhsullarının normal səviy-
yədə istehlakının təmin edilməsi-
dir. Qida məhsulları istehlakının 
yaxşılaşdırılması hər şeydən əv-
vəl əhalinin alıcılıq qabiliyyəti-
nin yüksəldilməsindən asılıdır. 
Deməli, hər bir ölkənin ərzaq 
təhlükəsizliyi təkcə aqrar sahədə 
mövcud olan problemləri aradan 
qaldırmaqla təmin edilmir. Belə 
bir təhlükəsizlik həm də cəmiyyət-
dəki bir sıra sosial-iqtisadi prob-
lemlərin sistemli və kompleks 
həllini şərtləndirir. Təhlil göstərir 
ki, son 20 ildə Azərbaycanda əha-
linin qida məhsulları üzrə isteh-
lakının istər həcmində, istərsə də 
strukturunda müsbət dəyişikliklər 
müşahidə edilib. Həyat səviyyəsi-
nin yaxşılaşması, əhalinin real pul 
gəlirlərinin artması ərzaq məhsul-
larının adambaşına istehlakının 
yüksəlməsinə şərait yaratmışdır. 
Ərzaq təhlükəsizliyinin təmin 
edilməsi həm də istehlak olunan 
məhsulların keyfiyyətinin yax-
şılaşdırılmasını və keyfiyyətə 
səmərəli nəzarət mexanizminin 
qurulmasını tələb edir. Təsadüfi 
deyildir ki, qida təhlükəsizliyinə 
nəzarət sistemini təkmilləşdir-
mək, bu sahədə şəffaflığı təmin 
etmək, pərakəndəliyi və təkrarlan-
maları aradan qaldırmaq məqsədi 
ilə Qida Təhlükəsizliyi Agentliyi 
yaradılmışdır.
Ölkənin ərzaq təminatı hər şeydən 
əvvəl kənd təsərrüfatının inki-
şaf səviyyəsindən asılıdır. Ərzaq 
təhlükəsizliyinin təmin edilməsi 
üçün aqrar sektorda kök salmış 
problemlərin həlli tələb olunur. 
Ümummilli lider Heydər Əliyevin 
bilavasitə təşəbbüsü və rəhbərliyi 
ilə həyata keçirilmiş torpaq isla-
hatları kənd təsərrüfatında yeni 
iqtisadi münasibətlərin əsasını 
qoydu. 1995-ci ildə “Aqrar islahat-
ların əsasları haqqında”, “Sovxoz 
və kolxozların islahatı haqqında”, 
1996-cı ildə isə “Torpaq islahatı 
haqqında” Azərbaycan Respubli-
kasının qanunları qəbul edildi. 
Aqrar sahədə islahatların həyata 
keçirilməsi, kolxoz və sovxozla-
rın ləğvi, onlara məxsus bütün 
əmlakın kənd əhalisinə pulsuz 
paylanması, kənd təsərrüfatı məh-
sullarını emal edən müəssisələrin 
özəlləşdirilməsi ölkənin aqrar po-
tensialından daha səmərəli isti-
fadə etməyə əlverişli şərait yarat-
mışdır. Artıq özəl sektorun aqrar 
istehsalda payı 99,7 faiz təşkil edir. 
Bu, Azərbaycanda aqrar sektorun 
bazar münasibətləri əsasında inki-
şaf etdiyini göstərir. 
Hələ 1995-ci il avqustun 25-də 
kənd təsərrüfatına dair müşavirə-
də ulu öndər belə bir fikir söy-

ləmişdir: “Söz yox ki, torpaqlar 
bölünüb paylanacaq və torpaq 
islahatı haqqında qanunun qə-
bul edilməsini də tezləşdirəcəyik. 
Amma indiki şəraitdə torpaqdan 
səmərəli istifadə etmək lazım-
dır”17. Təsadüfi deyildir ki, ha-
zırda torpaqdan səmərəli istifadə 
edilməsi məsələləri aqrar siyasətin 
ana xəttini təşkil edir.
Kənd təsərrüfatı multiplikator 
rolunu oynayaraq, iqtisadiyya-
tın digər sahələrinin də inkişafını 
stimullaşdırır, şaxələndirmə pro-
sesinə həlledici təsir göstərir. Bu 
baxımdan kənd təsərrüfatı təkcə 
iqtisadi fəaliyyət növü deyil, o, 
həm də iqtisadi inkişafın təkanve-
rici qüvvəsidir. Bu, həmin sahənin 
sinergetik, sistemyaradıcı xüsu-
siyyətindən irəli gəlir.
İqtisadi inkişafın yeni mərhələsin-
də aqrar islahatların qanunverici-
lik bazasının formalaşması, torpaq 
üzərində xüsusi mülkiyyət mü-
nasibətlərinin təşəkkül tapması, 
aqrar sektorun özəl bölməyə əsas-
lanması, ölkədə əksər ərzaq məh-
sullarına tələbatın tamamilə daxili 
istehsal hesabına ödənilməsi, ər-
zaq məhsulları istehlakının müs-
bət dinamikası, emal müəssisələri 
şəbəkəsinin tədricən genişlənməsi, 
bir sıra kənd təsərrüfatı məhsulla-
rının yüksək ixracat potensialı, bu 
sahədə inkişaf perspektivlərinin 
və istifadə edilməyən ehtiyatların 
olması kənd təsərrüfatının güclü 
tərəfləri kimi dəyərləndirilə bilər.
Hazırda kənd təsərrüfatının inki-
şaf etdirilməsi iqtisadi siyasətin 
prioritet istiqamətlərindən biri 
kimi müəyyən edilmişdir. Prezi-
dent İlham Əliyev aqrar sektorun 
ölkəmiz üçün önəmini nəzərə ala-
raq qeyd edir: “Gələcəkdə kənd 
təsərrüfatının inkişafına yeni 
proqramlar əlavə ediləcək və biz 
bu sahəyə maksimum dərəcədə 
diqqət göstərməliyik. Bu, həm 
təhlükəsizlik məsələsidir, həm 
iqtisadi məsələdir, həm də sosial 
məsələdir. Çünki Azərbaycan əha-
lisinin, demək olar ki, yarısı kənd 
təsərrüfatı bölgələrində yaşayır”18.
Azərbaycanda son 15 ildə kənd 
təsərrüfatı istehsalçılarının döv-
lət tərəfindən dəstəklənməsi is-
tiqamətində mühüm işlər görül-
müşdür. 2004-cü ildə səhmlərinin 
nəzarət zərfi 100 faiz dövlətə məx-
sus olan “Aqrolizinq” Açıq Səhm-
dar Cəmiyyəti yaradıldı. 
2007-ci ildən etibarən kənd təsər-
rüfatı istehsalçılarının dəstəklən-
məsi proqramına start verildi.
Həmin dövrdən əkin sahəsinin 
becərilməsində istifadə edilən ya-
nacaq və motor yağlarına görə 
dövlət büdcəsinin vəsaiti hesabına 
kənd təsərrüfatı məhsulları isteh-
salçılarına hər hektar sahə üçün 50 
manat, həmçinin buğda və çəltik 
istehsalçılarına hər hektar sahəyə 
görə əlavə olaraq 40 manat subsi-
diya verilir.
Heyvandarlıqda məhsuldarlığın 
yüksəldilməsi, cins tərkibinin yax-
şılaşdırılması məqsədi ilə dövlət 
vəsaiti hesabına xaricdən damaz-
lıq heyvanlar idxal olunur və li-
zinq qaydasında istehsalçılara 50 
faiz güzəştlə satılır. 
İstehsalçılara satılan mineral 
gübrəyə görə verilən güzəştin həc-
mi 50 faizdən 70 faizə yüksəldil-
miş, tətbiq edilən güzəştin ümu-
mi məbləğinin yuxarı həddi 100 
manatdan 150 manata çatdırılmış, 
bu güzəşt təbii mənşəli gübrələ-
rin (biohumus) satışına da tətbiq 
olunmuşdur.
Həmçinin, istehsalçılara satılan 
pestisidlərə görə 70 faizədək gü-
zəşt tətbiq olunmuş, güzəştin 
ümumi məbləğinin yuxarı həddi 
10 manatdan 50 manata çatdırıl-
mışdır.
Kənd təsərrüfatı bitkilərinin (pam-
bıq, tütün və şəkər çuğunduru is-
tisna olmaqla) əkin sahəsinin hər 
hektarının becərilməsində istifadə 
olunan yanacaq və motor yağla-
rına görə dövlət büdcəsindən ve-
rilən yardımın həcmi 25 faiz ar-
tırılaraq 50 manat olmuşdur. Bu 
yardım artıq təkrar əkinlərə də 
şamil edilir.
Ölkəmizdə ilk dəfə məhsula görə 
subsidiyanın verilməsi mexanizmi 
tətbiq olunmuş və bu subsidiya 
siyasəti pambıq, tütün, şəkər çu-
ğunduru və baramaya şamil edil-
mişdir. Belə ki, istehsalçılara emal 
müəssisələrinə təhvil verdikləri 
xam pambığın hər 1 kiloqramı-

na görə 0,1 manat, quru tütünün 
hər 1 kiloqramına və ya yaş tütü-
nün hər 10 kiloqramına görə 0,05 
manat, şəkər çuğundurunun hər 
tonuna görə 4 manat və yaş bara-
manın hər kiloqramına görə isə 5 
manat məbləğində subsidiya ve-
rilməsi müəyyən edilmişdir.
“Aqrolizinq” ASC tərəfindən li-
zinqə verilən və lizinq yolu ilə 
satılan kənd təsərrüfatı texnikala-
rının və müasir suvarma sistem-
lərinin dəyərinə 40 faiz həcmində 
güzəşt tətbiq edilir. 
Aqrar sahədə həyata keçirilmiş 
dövlət dəstəyi tədbirləri nəticəsin-
də 2003-2017-ci illərdə Azərbay-
candan ixrac olunan kənd təsərrü-
fatı məhsullarının həcmi 6,3 dəfə, o 
cümlədən meyvə-tərəvəz məhsul-
larının ixracı 10,4 dəfə artmışdır.
“Aqrolizinq” ASC-nin xətti ilə, 
ümumilikdə, 2005-2017-ci illər ər-
zində 38222 kənd təsərrüfatı tex-
nikası, o cümlədən 1872 taxılyığan 
kombayn, 296 pambıqyığan kom-
bayn, 10853 traktor və 25201 digər 
texnikalar alınaraq lizinq yolu ilə 
sahibkarlara satılmış və ya isteh-
salçılara xidmət üçün rayonlarda-
kı aqrotexniki servis mərkəzlərinə 
verilmişdir. 
“Aqrolizinq” ASC tərəfindən 2009-
2017-ci illər ərzində idxal olunmuş 
26513 baş iribuynuzlu və 5947 baş 
xırdabuynuzlu məhsuldar cins 
heyvanlar 50 faiz güzəştli qiymət-
lərlə 1121 sahibkara satılmışdır.
2007-2017-ci illər ərzində kənd 
təsərrüfatı məhsulları istehsalçı-
larına yanacaq və motor yağlarına 
görə 604,2 milyon manat, buğda 
və çəltik əkininə görə 219,9 mil-
yon manat, həmçinin gübrənin 
güzəştli satışına görə 300,0 milyon 
manat həcmində büdcə vəsaiti ay-
rılmışdır.
Bu dövrdə Sahibkarlığa Kömək 
Milli Fondunun xətti ilə kənd 
təsərrüfatı sahəsində çalışan 31990 
sahibkara dövlət büdcəsi vəsaiti 
hesabına 1,5 mlrd. manat həcmin-
də kredit verilmişdir. 
İndiyə kimi ölkədə 32 iri fer-
mer təsərrüfatı yaradılıb və bu 
layihələrə 70,5 milyon manat 
güzəştli kredit ayrılıb. Hazırda 43 
aqroparkın yaradılması istiqamə-
tində intensiv işlər aparılır.
Son 15 ildə meliorasiya-irriqasi-
ya sisteminin inkişaf etdirilməsi 
məqsədi ilə həyata keçirilən bö-
yükmiqyaslı layihələr hesabına 
360 min hektar sahədə torpaqların 
su təminatı yaxşılaşdırılmış, 127 
min hektar sahə yeni suvarılan 
torpaqlar kimi əkin dövriyyəsinə 
əlavə edilmiş, həmçinin 256 min 
hektar sahədə meliorativ tədbirlər 
görülmüşdür. Ümumi tutumu 460 
milyon kubmetrə yaxın olan Tax-
takörpü, Şəmkirçay, Tovuzçay və 
Göytəpə su anbarları tikilib istifa-
dəyə verilmişdir. Meliorasiya və 
irriqasiya tədbirləri çərçivəsində 4 
min kilometr suvarma kanalı tikil-
miş və ya yenidən qurulmuş, 2481 
kilometr kollektor-drenaj şəbəkəsi-
nin bərpası, yenidən qurulması və 
tikintisi işləri həyata keçirilmişdir.
Hazırda Prezident İlham Əliyev 
tərəfindən aqrar sektorun inkişa-
fına dair yeni vəzifələr müəyyən 
edilmişdir. Bu vəzifələr müasir 
aqrar-sənaye kompleksinin for-
malaşdırılmasından, yeni texno-
logiyaların tətbiqindən, ixrac im-
kanlarının genişləndirilməsindən, 
intensiv inkişafın və rayonlar üzrə 
ixtisaslaşmanın təmin edilməsin-
dən və s. bu kimi məsələlərdən 
ibarətdir.
Yaxın illər ərzində pambıq istehsa-
lının təqribən 500 min tona, tütün 
istehsalının 12 min tona, çəltik is-
tehsalının 40 min tona, barama is-
tehsalının 6 min tona çatdırılması 
istiqamətində ardıcıl tədbirlər hə-
yata keçirilir. 
Aqrar siyasət, o cümlədən kənd 
təsərrüfatına dəstək heç də aqro-
biznesin bütün məsuliyyəti-
nin dövlətin üzərinə qoyulması 
demək deyil. Aqrar sektora döv-
lət dəstəyinin gücləndirilməsi 
kənd təsərrüfatı istehsalçılarında 
ələbaxımlılıq vərdişləri yaratma-
malıdır. Kənd təsərrüfatı dövlət 
dəstəyinə baxmayaraq, bazar iqti-
sadiyyatı “relsləri” üzərində inki-
şaf etməlidir. 
Kənd təsərrüfatı ölkə iqtisadiy-
yatının mühüm tərkib hissəsi ol-
duğuna görə, o, ümumi inkişaf 
kontekstində nəzərdən keçiril-
məlidir. Təsadüfi deyildir ki, son 

illər Azərbaycan iqtisadiyyatının 
dinamik inkişafı, maliyyə im-
kanlarımızın genişlənməsi kənd 
təsərrüfatı üçün də yeni imkanlar 
açmışdır. Dövlətin subsidiyalaş-
dırma siyasəti kənd təsərrüfatı is-
tehsalçılarına, onların gəlirlərinə, 
istehlak xərclərinə müsbət təsir 
göstərmişdir. 
Aqrar siyasətin ölkənin ümumi 
iqtisadi inkişaf strategiyası ilə uz-
laşdırılması makroiqtisadi sabitli-
yin saxlanılması, inflyasiyanın ci-
lovlanması, qeyri-neft sektorunun 
və regionların inkişaf etdirilməsi, 
ərzaq təhlükəsizliyinin təmin edil-
məsi baxımından mühüm əhə-
miyyət kəsb edir. 
Aqrar siyasət kənd təsərrüfatına 
investisiya qoyuluşlarının artırıl-
masını nəzərdə tutur. Bu sahəyə 
investisiyaların cəlb edilməsi iq-
tisadiyyatın şaxələndirilməsinin 
əsas şərtidir. Bütün sahələrdə ol-
duğu kimi, kənd təsərrüfatında 
da mənfəət investisiya qoyuluşla-
rını stimullaşdırmalıdır. Deməli, 
aqrar-sənaye kompleksinə kredit 
və investisiya qoyuluşlarının ar-
tırılması, ilk növbədə, bu sahənin 
gəlirliliyinin təmin edilməsindən 
asılıdır. 
Hazırda kənd təsərrüfatının in-
kişaf perspektivləri aqrar-sənaye 
kompleksi (ASK) kontekstində 
dəyərləndirilir. Belə ki, ASK özü 
bir tam olaraq aqrar sektoru, kənd 
təsərrüfatı məhsullarının emalı-
nı, istehsal infrastrukturunu, ər-
zaq və istehsal vasitələri bazarını 
özündə birləşdirir. Başqa sözlə, 
aqrar siyasət təkcə kənd təsərrü-
fatı istehsalını deyil, həm də məh-
sul zəncirinin bütün halqalarını 
– istehsalı, emalı və satışı da əhatə 
edir. Bu, aqrar sektorun mövcud 
problemlərinə sistemli yanaşmanı 
təmin etməklə, onların kompleks 
həllinə şərait yaradır. 
Aqrar siyasət kənd təsərrüfatının 
dövlət tənzimlənməsi ilə bazar 
mexanizminin daha sıx əlaqələn-
dirilməsinə istiqamətlənməlidir. 
Aqrar sahəyə dövlət dəstəyi nə 
qədər zəruri olsa da, bu siyasət 
yalnız bazar alətlərinə və iqtisadi 
stimullara əsaslanmalıdır. Başqa 
sözlə, kənd təsərrüfatının subsi-
diyalaşdırılan bir sektor olmasına 
baxmayaraq, sahənin dəstəklən-
məsində bazar iqtisadiyyatının 
müasir mexanizmlərindən istifadə 
edilməli və aqrar siyasətin səmərə-
liliyi təmin edilməlidir.
“Kənd təsərrüfatının intensiv yol-
larla inkişaf etməsi çox vacibdir... 
Azərbaycanda torpaqlar çox de-
yil, biz torpağın hər bir qarışından 
səmərəli istifadə edilməsi üçün 
lazımi tədbirlər görməliyik”19. 
Prezident İlham Əliyevin bu töv-
siyəsi aqrar siyasətin əsas hədəfi-
ni müəyyən etməklə yanaşı, həm 
torpaqlardan səmərəli istifadəni, 
həm də sahənin rəqabət qabiliy-
yətinin təmin edilməsini nəzərdə 
tutur. 
Kənd təsərrüfatının inkişafını xa-
rakterizə edən kəmiyyət göstəri-
cilərinin keyfiyyət göstəricilərini 
tamamlaması prinsipial əhəmiy-
yət kəsb edir. Aqrar siyasət nəti-
cəsində kənd təsərrüfatı istehsalı 
həcminin artırılması ilə yanaşı, 
əmək məhsuldarlığının, istehsalın 
rentabelliyinin yüksəldilməsinə, 
intensiv inkişafa nail olmalıyıq. 
Məhz belə bir yanaşma son nəticə-
də kənd təsərrüfatının səmərəlili-
yini təmin edə bilər. 
Ölkəmizdə bir təsərrüfata düşən 
əkin sahəsi orta hesabla 2 hek-
tardan azdır. Bu isə istehsalın 
səmərəli təşkilinə imkan vermir. 
Bunu nəzərə alaraq, kənd təsərrü-
fatında kooperasiyanı təşviq edən 
stimullaşdırıcı tədbirlərin həya-
ta keçirilməsinə ehtiyac vardır. 
Bəzən kooperasiyanı kolxozların 
bərpası kimi qəbul edirlər. Halbu-
ki, sovet dövründə kolxoz üzvləri 
torpaq üzərində xüsusi mülkiy-
yət hüququna malik deyildilər. 
Kooperasiya isə xüsusi torpaq 
mülkiyyətçilərinin könüllülük 
əsasında birgə təsərrüfatçılıq fəa-
liyyətini nəzərdə tutur. Prezident 
İlham Əliyev tərəfindən kənd 
təsərrüfatı kooperasiyasına dair 
qanunun və dövlət proqramının 
qəbul edilməsi kooperativ əsasda 
təşkil olunan iri təsərrüfatların qu-
rulmasına şərait yaradacaqdır.
Yeni dövr kənd təsərrüfatında in-
novasiyaların tətbiqini şərtləndi-
rir. Ərzaq məhsulları istehsalında 

böyük nəticələr əldə etmiş ölkələr 
buna “yaşıl inqilab” nəticəsində 
nail olmuşlar. İqtisadi inkişafın 
yaratdığı imkanlar aqrar sektorda 
innovasiyaların tətbiqinə şərait ya-
radır. 
Aqrar siyasət konservləşdirilmiş 
vəziyyətdə qala bilməz. İqtisadiy-
yat dinamik inkişaf etdiyi üçün 
dövlətin kənd təsərrüfatına müna-
sibətdə həyata keçirdiyi siyasət də 
daxili və xarici amillər nəzərə alın-
maqla davamlı olaraq yeniləşir. 
Aqrar siyasətin yeni dövrün tələb-
lərinə uyğunlaşdırılması və kənd 
təsərrüfatı istehsalçılarına dövlət 
dəstəyi mexanizminin təkmilləş-
dirilməsi ərzaq təhlükəsizliyinin 
etibarlı təminatı baxımından mü-
hüm əhəmiyyət kəsb edir. 
Hazırda dövlət başçısı tərəfindən 
aqrar sektorun müxtəlif sahələri 
ilə bağlı dövlət proqramları qə-
bul edilməkdədir. Bu proqram-
lar, eyni zamanda, dövlətin kənd 
təsərrüfatına, kəndə və kəndliyə 
münasibətini əks etdirir. 
Kənd təsərrüfatında texnoloji 
yeniləşmə, məhsuldarlıq nə qə-
dər vacib olsa da, kəndin sosial 
məsələləri kölgədə qala bilməz. 
Buna görə də, aqrar sektorun in-
kişafına kəndin kompleks inkişafı, 
sosial məsələlərin həlli konteks-
tində baxılmaqdadır. Ölkə rəh-
bərliyinin həyata keçirdiyi aqrar 
siyasət kəndin inkişafına, xüsu-
silə də kənd ərazilərində müasir 
infrastrukturun yaradılmasına, 
kənddə həyat səviyyəsinin yüksəl-
dilməsinə və məşğulluğun təmin 
edilməsinə xidmət edir.
İqtisadi artım yükünün neft sek-
torundan qeyri-neft sektoruna 
keçdiyi bir vaxtda aqrar siyasət 
iqtisadiyyatın şaxələndirilməsini 
dəstəkləməlidir. Kənd təsərrüfa-
tının inkişafı sahəsində mövcud 
imkanların tədricən reallaşdırıl-
ması bu sektoru yaxın perspektiv-
də iqtisadiyyatın aparıcı sahəsinə 
çevirəcəkdir.

AZƏRBAYCANIN
 MƏŞĞULLUQ STRATEGİYASI
İşsizlik inkişaf səviyyəsindən asılı 
olmayaraq, hər bir cəmiyyətin ən 
ağrılı sosial-iqtisadi problemlərin-
dən biridir. Sovet İttifaqının möv-
cud olduğu 70 il ərzində aparılan 
tədqiqatlar və həyata keçirilən 
ideoloji təbliğat sosialist iqtisadiy-
yatının kapitalist iqtisadi sistemin-
dən daha üstün olması təsəvvürü-
nün formalaşdırılmasına xidmət 
edirdi. İttifaq dövləti kapitalizmə 
xas olan problemlərin sovet iqtisa-
diyyatında da kök salmasının qar-
şısını hər vəchlə almağa çalışırdı. 
Sovet cəmiyyətində, xüsusilə də 
işsizlikdən söhbət gedə bilməz-
di. Sosial xarakterli bu problemin 
yaranmasına yol verməmək üçün 
dövlətin həyata keçirdiyi tədbirlər 
iqtisadiyyatın qeyri-səmərəli fəa-
liyyətinə səbəb olurdu. Əməktu-
tumluluğu yüksək, məhsuldarlığı 
isə aşağı olan sosialist müəssisələri 
kapitalist firmaları ilə müqayisədə 
həm keyfiyyət, həm də səmərəlilik 
göstəricilərinə görə geri qalırdı. 
Amirlik iqtisadiyyatı dövründə 
işsiz olan hər bir kəsə tüfeyli dam-
ğası vurulur və həmin şəxslər in-
zibati məsuliyyətə cəlb edilirdilər. 
Bazar münasibətlərinə əsaslanan 
iqtisadiyyatda isə işsizliyin möv-
cud olması təbii hal kimi qiymət-
ləndirilir. Buna görə də hər bir 
ölkədə işsizliklə mübarizə onun 
tamamilə aradan qaldırılmasına 
deyil, azaldılmasına yönəldilir. İş-
sizlik yalnız iqtisadiyyat üçün təh-
lükəli həddi keçdikdə, yəni kütlə-
vi hal aldıqda, iqtisadi böhranla 
müşayiət edildikdə ciddi sosial 
problemlərə səbəb olur.
Prezident İlham Əliyev hələ 2003-
cü ildə seçkiqabağı çıxışlarında 
işsizliyi qarşıda duran ən mühüm 
problem kimi qeyd etmiş və növ-
bəti 5 ildə 600 min yeni iş yerinin 
açılacağını əsas vəzifə kimi müəy-
yən etmişdir. 
Təqdirəlayiq haldır ki, ölkə rəh-
bərliyinin son 15 ildə həyata ke-
çirdiyi məşğulluq strategiyası çər-
çivəsində 1,9 milyon yeni iş yeri 
(o cümlədən 1,4 milyonu daimi) 
açılmış, işsizlik səviyyəsi 5 faizə-
dək azalmışdır. Məşğulluğun tə-
min edilməsi vətəndaşların maddi 
rifah halının yaxşılaşdırılmasına 
şərait yaratmışdır.
2003-2017-ci illər ərzində işsizlik 
müavinətinin orta aylıq məbləği 
11,4 dəfə artaraq 267,5 manat, bu 

məqsədlər üçün xərclənən illik və-
saitin həcmi isə 16,8 dəfə artaraq 
17,6 milyon manat təşkil etmişdir. 
Ölkədə bazar münasibətlərinin 
tədricən formalaşması iqtisadiy-
yatın, o cümlədən məşğulluğun 
strukturunda da əsaslı dəyişiklik-
lərə səbəb olmuşdur. Əgər 1995-
ci ildə dövlət sektorunda məşğul 
əhalinin 56 faizi çalışırdısa, 2016-cı 
ildə bu göstərici 24,6 faizə enmiş-
dir. Qeyri-dövlət bölməsinin məş-
ğulluğun strukturundakı payı isə 
müvafiq olaraq 44 faizdən 75,4 fa-
izə yüksəlmişdir. Belə bir tenden-
siya əhalinin məşğulluğu ilə bağlı 
əsas yükün dövlətin deyil, artıq 
xüsusi bölmənin üzərinə düşdü-
yünü göstərir.
Məlum olduğu kimi, işsizliyin 
tsiklik, struktur və müvəqqəti 
formaları mövcuddur. İşsizliyin 
bu formaları demək olar ki, ölkə 
iqtisadiyyatında bu və ya digər 
formada özünü göstərməkdədir. 
Əgər iqtisadiyyatın, o cümlədən 
sənayenin strukturunda baş verən 
köklü dəyişikliklər 
struktur işsizliyinin 
kəskinləşməsinə səbəb 
olursa, əməkhaqqının 
sahələr və sektorlar 
üzrə diferensiasiyası-
nın dərinləşməsi mü-
vəqqəti işsizliyə gətirib 
çıxarır. Ölkədə işsiz-
liyin müxtəlif forma-
larda təzahür etməsi 
bu problemin müxtə-
lif amillərin təsiri ilə 
yarandığını göstərir. 
Bu baxımdan məşğul-
luq siyasəti çoxşaxə-
li olmalı və işsizliyə 
birbaşa və dolayı təsir 
göstərən bütün amillə-
rin təsirini aradan qal-
dırmalı və ya minimu-
ma endirməlidir.
Sosial-iqtisadi inkişa-
fın yeni mərhələsində 
işsizlik probleminin 
təhlili xüsusi aktuallıq 
kəsb edir. İşsizlik bir 
tərəfdən iqtisadi trans-
formasiyanın nəticəsi 
kimi, digər bir tərəfdən də sovet 
iqtisadiyyatının miras qoyduğu ən 
ağır problemlərdən biri kimi qiy-
mətləndirilməlidir. Buna görə də 
işsizliyin azaldılması sistemli və 
kompleks tədbirlərin həyata keçi-
rilməsini tələb edir. 
İşsizliyin qarşısının alınması hər 
şeydən əvvəl ölkədə normal fəa-
liyyət göstərən əmək bazarının 
formalaşdırılmasından və onun 
çevik tənzimlənməsindən asılıdır. 
Eyni zamanda, yeni dövrün real-
lıqlarını, əhalinin milli xüsusiyyət-
lərini və mentalitetini nəzərə alan 
məşğulluq siyasəti müəyyən edil-
məli və həyata keçirilməlidir. Heç 
şübhəsiz, belə bir siyasət həm də 
dünya ölkələrinin bu sahədə mü-
vafiq təcrübəsini nəzərə almalıdır. 
İşsizlərə dövlət yardımı ilə bağlı 
tədbirlər məşğulluq siyasətinin 
yalnız bir hissəsini təşkil etməlidir. 
Məşğulluq siyasəti potensialı re-
allaşdırılmayan işçi qüvvəsindən 
tam istifadə edilməsini, məhsul-
dar və yüksək ödənişli məşğulluq 
üçün şəraitin yaradılmasını, əmək 
bazarında təklifin tələbə uyğun-
laşdırılmasını, əmək məhsuldar-
lığını artırmaq məqsədi ilə insan 
kapitalına investisiya qoyuluşu-
nun artırılmasını təmin etməlidir. 
Dövlət orqanları işsizlərin yenidən 
ixtisaslaşmasını və peşə hazırlığı-
nı təşkil etməklə, işçi qüvvəsinin 
əmək bazarının tələblərinə adap-
tasiyasına şərait yaratmalıdır.
Ölkədə yeni iş yerlərinin açılması 
özəl sektorun inkişafından bilava-
sitə asılıdır. Özəl sektor nə qədər 
dinamik inkişaf edərsə, onun ma-
liyyə imkanları nə qədər geniş-
lənərsə, dövlətin işsizliklə bağlı 
qayğıları da bir o qədər azalmış 
olar. Xüsusilə də kiçik biznesin 
inkişafına daha çox şərait yaradıl-
malıdır. Nəzərə almaq lazımdır ki, 
əksər ölkələrdə yeni iş yerləri iri 
şirkətlərdə deyil, əsasən orta və 
kiçik müəssisələrdə açılır. 
Ölkədə məşğulluğun strukturuna 
həlledici təsir göstərən amillər-
dən biri əməkhaqqının diferensi-
asiyasının dərinləşməsidir. Əmək-
haqqının sahələr üzrə bir-birindən 
kəskin fərqlənməsi işçi qüvvəsi-
nin də sahələr üzrə qeyri-bərabər 
bölgüsünə gətirib çıxarır. Bəzi 
sahələrdə əməkhaqqının aşağı ol-

ması, eyni zamanda, əməyin key-
fiyyətinin və əmək intizamının 
aşağı düşməsinə səbəb olur. İş-
sizliklə bağlı problemin həlli ölkə 
vətəndaşlarının təkcə iş yerləri ilə 
təmin olunması ilə bitmir. İş yerlə-
ri məşğul əhalini həm də yüksək 
əməkhaqqı ilə təmin etməlidir. 
Həmin əməkhaqqı da işçilərin tək-
rar istehsalına şərait yaratmalıdır. 
Yəni, hər bir işçi öz iş qüvvəsini 
yenidən bərpa etmək imkanına 
malik olmalıdır. 
Məlum olduğu kimi, 1997-ci ildən 
ölkədə əmək yarmarkaları təş-
kil edilir. Onun vasitəsilə indiyə 
kimi on minlərlə ölkə vətəndaşı 
işlə təmin edilmişdir. Lakin əmək 
yarmarkaları əhalinin məşğullu-
ğunun təmin edilməsində yalnız 
köməkçi rol oynayır. Yəni, işsiz 
vətəndaşlar həmin yarmarkaların 
vasitəsilə mövcud vakansiyalar 
barədə məlumatlar əldə edir və 
iş yeri axtarmaq üçün məşğulluq 
mərkəzlərinin xidmətlərindən isti-
fadə edirlər. Problemin köklü həlli 

isə yeni iş yerlərinin açılmasından 
ibarətdir.
Əsas fondların və investisiyaların 
regionlar üzrə qeyri-bərabər böl-
güsü də məşğulluq problemini 
kəskinləşdirir. Uzun illər Azərbay-
canın paytaxtdankənar rayonla-
rında bəzi sənaye müəssisələrinin 
öz fəaliyyətlərini dayandırması 
regional işsizliyin səviyyəsini ar-
tırmışdır. Son illər investisiyaların 
regionlara yönəldilməsi, dövlət 
səviyyəsində ardıcıl olaraq regio-
nal inkişaf proqramlarının həyata 
keçirilməsi paytaxta işçi qüvvəsi 
axınını xeyli azaltmışdır.
Azərbaycanda qeyri-neft sektoru-
nun, xüsusilə də idxalı əvəz edən 
sənaye sahələrinin inkişaf etdiril-
məsi məşğulluğun təmin edilmə-
sində həlledici rol oynaya bilər. 
Bu baxımdan ölkədə yeyinti səna-
yesinin və yüngül sənayenin inki-
şaf etdirilməsi bir tərəfdən daxili 
bazarın inkişafına, digər tərəfdən 
də məşğulluq sahəsində mövcud 
imkanların artırılmasına şərait ya-
radacaqdır. 
Hazırda ölkədə həyata keçirilən 
iqtisadi siyasət işsizliyin yaran-
ma imkanlarının məhdudlaşdırıl-
masına, sosial siyasət isə işsizlik 
probleminin doğurduğu fəsadla-
rın aradan qaldırılmasına yönəl-
dilmişdir. 
Əhalinin məşğulluğunun təmin 
edilməsi sahəsində “Azərbaycan 
Respublikasının Məşğulluq Strate-
giyası (2006-2015-ci illər)”, “Azər-
baycan Respublikasının Məşğulluq 
Strategiyasının həyata keçirilməsi 
üzrə Dövlət Proqramı (2007-2010-
cu illər)”, “Azərbaycan Respubli-
kasının Məşğulluq Strategiyasının 
həyata keçirilməsi üzrə 2011-2015-
ci illər üçün Dövlət Proqramı” və 
“Azərbaycan Respublikasında qey-
ri-rəsmi məşğulluğun qarşısının 
alınmasına dair Tədbirlər Planı” 
uğurla icra olunmuşdur. 
2016-cı ildən etibarən əhalinin 
özünüməşğulluğunun təmin 
olunması sahəsində tədbirlərin 
həyata keçirilməsi ilə məşğulluq 
siyasətində keyfiyyətcə yeni bir 
mərhələnin əsası qoyuldu. Özü-
nüməşğulluq işsiz və işaxtaran 
şəxslərin əmək potensialının re-
allaşdırmasına və nəticə etibarilə 
onların gəlirlərinin artırılmasına, 

ölkədə yeni iş yerlərinin açılması-
na, kiçik və orta sahibkarlığın in-
kişafına şərait yaradır.
İşsiz şəxslərin sosial müdafiəsinin 
gücləndirilməsi və onların aktiv 
məşğulluq tədbirlərinə cəlb olun-
ması, passiv əmək bazarı proq-
ramlarından aktiv proqramlara 
keçidin əhatəliliyinin genişləndi-
rilməsi məqsədi ilə ölkədə 2018-ci 
il 1 yanvar tarixindən işsizlikdən 
sığorta sisteminin tətbiqinə başla-
nılmışdır.

 YOXSULLUĞUN AZALDIL-
MASI STRATEGİYASI

Yoxsulluq istənilən cəmiyyətə xas 
olan çoxşaxəli sosial-iqtisadi prob-
lemdir. Yoxsulluğun azaldılması 
təkcə humanistlik prinsiplərindən 
irəli gəlmir, bunu həm də gələ-
cək nəsillərin fiziki, əmək və in-
tellektual potensialının qorunub 
saxlanılması və inkişaf etdirilməsi 
zəruriliyi diktə edir. Buna görə də 
yoxsulluq problemi qlobal səviyyə-
də olduğu kimi, həm də ölkəmizdə 
daim diqqət mərkəzindədir. 

Seçilmiş iqtisadi inkişaf modelin-
dən asılı olmayaraq, hər bir döv-
lətin öz sosial funksiyalarını nə 
dərəcədə səmərəli həyata keçir-
məsi aztəminatlı təbəqənin maddi 
təminatı və yoxsulluğun səviyyə-
si ilə müəyyən olunur. Yoxsulluq 
mahiyyəti etibarilə hər hansı bir 
şəxsin öz minimal ehtiyaclarını 
ödəmək iqtidarında olmamasıdır. 
Bu cür insanlar öz əmək qabiliyyə-
tini qoruyub saxlamaqda, potensi-
alını reallaşdırmaqda, maddi və 
mənəvi ehtiyaclarını ödəməkdə, 
özlərini cəmiyyətdə təsdiq etmək-
də çətinlik çəkirlər. Yoxsulluq hər 
bir insanda daim qorxu hissi və 
müdafiəsizlik sindromu yaradır. 
Yoxsulluq təkcə sosial-iqtisadi 
problem deyil, həm də demokratik 
inkişaf üçün bir maneədir. Dünya 
təcrübəsi göstərir ki, yoxsulluq 
səviyyəsi yüksək olan ölkələrdə 
demokratikləşmə prosesi bir qay-
da olaraq zəif və ləng gedir. Adam 
Smit hələ vaxtilə qeyd etmişdir ki, 
əhalisinin böyük bir hissəsi yoxsul 
olan cəmiyyət inkişaf edib xoşbəxt 
ola bilməz. Yoxsulluq səviyyəsi-
nin yüksək olması kütləvi savad-
sızlığa, cinayətkarlığın artmasına, 
mənəviyyatın deformasiyasına gə-
tirib çıxarır. 
Yoxsulluq bir tərəfdən gəlirlərin və 
istehlakın ən aşağı səviyyədə olma-
sıdırsa, digər tərəfdən də təhsilin 
aşağı səviyyəsi, yetərincə qidalan-
mama, insanın səhhətində prob-
lemlər deməkdir. Buna görə də hər 
bir ölkədə yoxsulluqla mübarizə 
sosial-iqtisadi siyasətin mühüm is-
tiqaməti kimi nəzərdə tutulur.
Bəzən yoxsulluq problemi həddən 
artıq şişirdilir. Dünyada yoxsullu-
ğun mövcud olmadığı ölkə yox-
dur. Hətta inkişaf etmiş ölkələr 
belə yoxsulluq problemini köklü 
şəkildə həll edə bilməyib. 
Əslində, yoxsulluğun əsası amir-
lik iqtisadiyyatı dövründə qo-
yulmuşdur. Təsadüfi deyildir ki, 
2002-ci ildə “Yoxsulluğun Azal-
dılması və İqtisadi İnkişaf üzrə 
Dövlət Proqramı”nın təqdimatı-
na həsr olunmuş konfransda ulu 
öndər Heydər Əliyev öz nitqində 
bu məsələ ilə bağlı fikirlərini belə 
açıqlamışdır: “Keçmiş sovetlər itti-
faqına mənsub olan ölkələrdə, mə-
lumdur ki, SSRİ dağılandan sonra 

çox ağır sosial-iqtisadi proseslər 
gedib və getməkdədir. Sovetlər 
ittifaqı dövründə də insanların 
hamısı eyni səviyyədə yaşamırdı. 
Respublikaların vəziyyətləri də 
müxtəlif idi. Amma, ümumiyyət-
lə, yoxsulluq mövcud idi. Bəlkə də 
o vaxt sovet sistemində hamının 
eyni səviyyədə yaşaması prinsi-
pi prizmasından baxanda kimin 
yoxsul olması, kimin olmaması, o 
qədər də görünmürdü. Ümumiy-
yətlə, sovetlər ittifaqında, sosialist 
sistemində yoxsulluq bir problem 
kimi müzakirə olunmurdu. Yəni, 
problem vardısa da, onun olması 
etiraf edilmirdi”20. 
Doğrudur, sovet iqtisadiyyatı döv-
ründə yoxsulluq inkar edilsə də, 
faktiki olaraq o, “aztəminatlılıq” 
formasında təqdim edilirdi. Hələ 
1975-ci ildə keçmiş SSRİ-də aztə-
minatlılığın həddi kimi ailənin bir 
üzvü üçün ayda 50 rubl müəyyən 
edilmişdir. Bu dövrdə aztəminat-
lı ailələrin xüsusi çəkisi 16 faizə 
çatırdı. 1985-ci ildə bu göstərici 

ayda 75 rubla çatdırıl-
mışdır. İnzibati yollarla 
həyata keçirilən ifrat bə-
rabərçilik siyasəti keçid 
dövründə yoxsulluğun 
kütləviləşməsinə əlveriş-
li şərait yaratmışdır.
Məşhur iqtisadçı C.Qelb-
reytin təbirincə desək, 
keçmişdə yoxsulluq 
əksəriyyətin problemi 
idisə, bu gün o, əhalinin 
müəyyən bir hissəsinin 
problemidir. Bu fikir onu 
təsdiq edir ki, əvvəllər 
yoxsulluq geniş miqyas 
almaqla yanaşı, həm də 
daha kəskin xarakter 
daşıyırdı. Hətta indiki 
inkişaf etmiş ölkələr də 
yoxsulluq problemini 
kəskinliyi ilə yaşamışlar. 
Yoxsulluq yalnız keçmiş 
SSRİ-də əhalinin az bir 
hissəsindən əksəriyyətin 
probleminə çevrilmişdir. 
1990-cı illərin əvvəllərin-
də həyata keçirilmiş şok 
terapiyası bu problemin 

geniş miqyas almasına səbəb ol-
muşdur.
Bəziləri yoxsulluğu bazar iqtisa-
diyyatı üçün xarakterik olan bir 
hal hesab etdiklərinə görə onu 
formalaşmaqda olan yeni iqtisadi 
sistemin nəticəsi kimi qiymətlən-
dirirlər. Lakin bazar iqtisadiyyatı 
özlüyündə yoxsulluğu doğur-
mur. Yoxsulluq problemi daha çox 
səmərəli sosial müdafiə sisteminə 
malik olmayan, gəlirlərin qey-
ri-bərabər bölgüsünün dərinləşdi-
yi ölkələrdə özünü büruzə verir. 
Bazar iqtisadiyyatının yoxsulluq 
adlı nə prinsipi, nə də elementi 
var. Əgər keçid dövründə yoxsul-
luq problemi kəskinliyi ilə təzahür 
edirsə, bu, bazar iqtisadiyyatı ilə 
əlaqələndirilməməlidir.
Yoxsulluq probleminin həlli iqti-
sadi inkişafdan asılı olduğu kimi, 
iqtisadi inkişafın özü də yoxsulluq 
probleminin həllindən asılıdır. Belə 
ki, həyat səviyyəsi aşağı olan, alıcı-
lıq qabiliyyəti isə zəif olan ölkədə 
iqtisadi fəallıq yüksək ola bilməz. 
İqtisadi fəallıq alıcılıq qabiliyyətli 
tələbin mövcud olmasını şərtlən-
dirir. Bir çox inkişaf etmiş ölkələr-
də iqtisadi artımı təmin edən amil, 
həm də yüksək alıcılıq qabiliyyə-
tinə malik ölkə vətəndaşlarıdır.
Məlum olduğu kimi, hələ 2000-ci 
ildə BMT Minilliklə bağlı sammi-
tini keçirmişdir. Bu sammitdə yeni 
yüzillik üçün fəaliyyət prioritetləri-
ni müəyyən edən Minilliyin Bəyan-
naməsi qəbul edilmişdir. Bu priori-
tetlərdən ən əsası ifrat yoxsulluğu 
aradan qaldırmaqdan ibarətdir. 
Azərbaycan yoxsulluğa və aclığa 
qarşı mübarizədəki uğurlarına 
görə Minilliyin İnkişaf Məqsədlə-
rinin (MİM) sona çatması ilə bağlı 
Romada keçirilən təqdimat məra-
simində BMT-nin Ərzaq və Kənd 
Təsərrüfatı Təşkilatının (FAO) 
xüsusi mükafatına layiq görül-
müşdür. Qürurverici haldır ki, 
Azərbaycan MİM-lər çərçivəsində 
yoxsulluğun yarıya qədər azaldıl-
ması öhdəliyini götürən 128 ölkə 
arasında bu vəzifəni yerinə yetirən 
18 ölkədən biri olmuşdur. Ölkə-
miz həm də dünyada yoxsulluğun 
5 faizdən aşağı endirilməsinə nail 
olan 29 ölkə sırasındadır.
BMT-nin fəal üzvü kimi qlobal 
problemlərin həllində iştiraka 

töhfə verməyə 
yüksək səy göstərən Azərbaycan 
BMT-nin 17 Dayanıqlı İnkişaf 
Məqsədi və 169 hədəfi özündə 
birləşdirən yeni Qlobal Dayanıqlı 
İnkişaf Məqsədləri təşəbbüsünə 
qoşulmuşdur.
Yoxsulluqla mübarizəni təkcə 
daxili amillər deyil, həm də dün-
yada gedən proseslər diktə edir. 
Təsadüfi deyildir ki, 17 oktyabr 
dünyada Beynəlxalq Yoxsulluqla 
Mübarizə Günü kimi qeyd edilir. 
Hər bir ölkədə olduğu kimi, qlo-
bal səviyyədə də regionların fərqli 
inkişaf səviyyəsinə malik olması, 
gəlirlərin qeyri-bərabər bölgüsü 
yoxsulluqla qlobal mübarizəni 
xeyli çətinləşdirir. 
Əslində, dünya üzrə gəlirlərin qey-
ri-bərabər bölgüsünü ÜDM isteh-
salında ayrı-ayrı ölkələrin iştirak 
səviyyəsinin fərqlənməsi doğurur. 
Hazırda dünya üzrə istehsal olu-
nan ÜDM-in 80 faizi dünya əhali-
sinin təxminən 20 faizini özündə 
birləşdirən inkişaf etmiş ölkələrin 
payına düşür. Dünyanın yerdə 
qalan 80 faizi isə qlobal ÜDM-in 
cəmi 20 faizini istehsal edir. 
BMT-nin 2002-ci ildə Cənubi Af-
rikanın Yohannesburq şəhərində 
keçirildiyi sammitində müzakirə 
olunan əsas məsələlərdən biri 
yoxsul dövlətlərə yardımla bağlı 
olmuşdur. Belə ki, 1960-cı illərin 
sonunda götürülmüş öhdəliyə 
görə inkişaf etmiş ölkələr üçüncü 
dünya ölkələrinə öz ÜDM-nin 0,7 
faizi həcmində yardım etməli idi. 
Lakin bu öhdəlik yerinə yetirilmə-
mişdir. 
Dünyada yoxsulluğun azaldılması 
həm də dünya iqtisadi düzənində 
müəyyən düzəlişlər edilməsini 
tələb edir. Problemin həllinə şə-
rait yaratmaq məqsədi ilə inkişaf 
etmiş ölkələr öz bazarlarını inkişaf 
etməkdə olan ölkələrin məhsulları 
üçün açmalı, ədalətli ticarət şərt-
ləri daxilində onların dünya baza-
rında rəqabət aparmasına imkan 
yaratmalıdırlar. Digər bir tərəfdən 
də beynəlxalq səviyyəli bəzi prob-
lemlər, xüsusilə də borcların tən-
zimlənməsi və maliyyə yardım-
larının səmərəliliyinin artırılması 
təmin edilməlidir. Əks halda, zəif 
inkişaf etmiş ölkələr nə qədər səy 
göstərsələr də, onlar minillik üçün 
qarşıya qoyulmuş məqsədlərə nail 
ola bilməyəcəklər. 
Keçmiş ittifaq respublikalarında, o 
cümlədən Azərbaycanda əhalinin 
həyat səviyyəsinin kəskin şəkildə 
aşağı düşməsi, əslində isə yoxsul-
laşma prosesi 1990-cı illərin əvvəl-
lərində qiymətlərin liberallaşdı-
rılması nəticəsində baş vermişdir. 
Bu zaman əhalinin banklarda 
olan əmanətləri üçün nə kom-
pensasiyalar ödənilmiş, nə də gə-
lirlərin indeksləşdirilməsi həyata 
keçirilmişdir. Nəticədə gəlirlərin, 
əmanətlərin dəyərsizləşməsi pro-
sesi müşahidə edilmişdir. Sosial 
gərginliyin, o cümlədən yoxsul-
laşmanın əsası da həmin dövrdə 
qoyulmuşdur. 
Hər bir ölkədə iş yerlərinin məh-
dud olması və bu əsasda işsizliyin 
dərinləşməsi yoxsulluğu doğuran 
səbəblərdən biri kimi çıxış edir. 
Əmək bazarındakı differensasiya 
və qeyri-bərabərlik yoxsulluğun 
əsas səbəblərindən biridir. Belə ki, 
əmək bazarında aşağıödənişli iş 
yerlərinə malik olanların sayı çox 
olduqda, əmək bazarında deqra-
dasiya baş verir, iqtisadi və sosial 
təbəqələşmə son nəticədə yoxsul-
luğa gətirib çıxarır. 
Ölkədə iqtisadi artım və makro-
iqtisadi sabitlik təmin edildikdən 
sonra ümummilli lider Heydər 
Əliyev tərəfindən “Yoxsulluğun 
azaldılması və iqtisadi inkişaf üzrə 
Dövlət Proqramı (2003-2005)” təs-
diq edilmişdir. Bu proqram so-
sial problemlərin həlli yollarını 
göstərməklə yanaşı, həm də onun 
iqtisadi əsaslarını müəyyənləşdir-
di. Burada islahatların iqtisadi, 
sosial və institusional aspektləri 
kompleks şəkildə əhatə olunmuş-
dur. Proqram bütün sosial-iqtisadi 
problemlərin həllinə məhz yoxsul-
luğun azaldılması kontekstindən 
yanaşmağa imkan vermiş və bir 
növ istiqamətverici rol oynamış-
dır. 
Hələ 2003-cü ildə Baş nazir İlham 
Əliyevin prezidentliyə namizəd 
kimi çıxışlarının əsas tezislərindən 
biri də Azərbaycanda yoxsul ol-
mamalıdır tezisi idi. O qeyd edirdi 

ki, Azərbaycan xalqı zəngin xalq olmalı-
dır. Bunun üçün hər cür şərait var. Döv-
lətin başlıca siyasəti bundan ibarətdir ki, 
Azərbaycan xalqı daha da yaxşı yaşasın 
və o, buna layiqdir və biz buna nail olaca-
ğıq. İmkanlarımız artdıqca, Azərbaycanın 
bütün vətəndaşları, bütün təbəqələr daha 
da yaxşı yaşayacaqdır.
Bu məqsədlə Prezident İlham Əliyev 
“2008-2015-ci illərdə Azərbaycan Res-
publikasında yoxsulluğun azaldılması 
və davamlı inkişaf Dövlət Proqramı”nı 
təsdiq etmişdir. Yoxsulluqla mübarizə 
üçün hökumət sosial müdafiə və ya sosial 
inkişaf proqramları da hazırlaya bilərdi. 
Hazırlanmış sənədin məhz bu cür adlan-
dırılması sosial proqram və təminatların 
iqtisadi baza və resurslarla tamamlanma-
sı məqsədini güdür. 
Yoxsulluğun azaldılması strategiyasının 
əsas məqsədi yoxsulluğu doğuran səbəb-
ləri aradan qaldırmaqdan və əhalinin so-
sial müdafiəsi sistemini təkmilləşdirmək-
dən ibarətdir.
Ölkənin maliyyə ehtiyatlarının səfərbər 
edilməsi, makroiqtisadi sabitliyin qorunub 
saxlanılması, məşğulluq səviyyəsinin yük-
səldilməsi, təbəqələşmənin və gəlirlərin 
qeyri-bərabər bölgüsünün dərinləşməsinin 
qarşısının alınması yoxsulluğun azaldılması 
strategiyasının əsas vəzifələridir.
İqtisadi siyasətlə sosial siyasətin əlaqələndi-
rilməsi, sosial ədalətin qorunması, vətəndaş-
ların potensial qabiliyyətinin reallaşdırılması 
üçün şəraitin yaradılması, bazar münasi-
bətlərinin inkişaf etdirilməsi, vətəndaşların 
dövlətdən maliyyə asılılığının azaldılması 
yoxsulluqla mübarizə strategiyasının əsas 
prinsipləri kimi müəyyən edilmişdir. 
Aparılan uğurlu iqtisadi siyasət nəticə-
sində ölkəmizdə makroiqtisadi sabitlik 
və iqtisadi artımın davamlılığı təmin edil-
miş, əhalinin gəlirlərinin artırılmasına və 
rifahının yaxşılaşdırılmasına nail olun-
muşdur. Eyni zamanda, sosial proqram-
ların maliyyələşdirilməsi imkanlarının 
genişlənməsi, iqtisadiyyatın genişmiqyas-
lı liberallaşdırılması, sahibkarlığın təşviq 
edilməsi yoxsulluğun azaldılmasına əlve-
rişli şərait yaratmışdır. 
1990-cı illərin əvvəllərində 60 faiz təşkil 
edən yoxsulluq səviyyəsi Azərbaycanda 
həyata keçirilən ardıcıl və sistemli təd-
birlər nəticəsində 2003-cü ildə 44,7 faizə, 
2005-ci ildə 29,3 faizə, 2010-cu ildə 9,1 fa-
izə, 2017-ci ildə 5,4 faizə endirilmişdir. 
Dövlət büdcəsinin sosialyönümlü xərclə-
ri 2003-2017-ci illərdə 10 dəfə artaraq 7,0 
mlrd. manata, o cümlədən dövlət büdcəsi-
nin sosial müdafiə və sosial təminat xərclə-
ri 11 dəfə artaraq 2,4 mlrd. manata çatmış-
dır. Minimum əməkhaqqı 23 dəfədən çox 
artaraq 5,5 manatdan 130 manata çatdırıl-
mışdır. Dövlət büdcəsinin səhiyyə xərcləri 
12,7 dəfə artaraq 55,3 milyon manatdan 
704,9 milyon manata yüksəlmişdir.
Orta aylıq əməkhaqqı 8,4 dəfə artaraq 
528,2 manata çatmışdır.
BMT İnkişaf Proqramının qlobal İnsan 
İnkişafı Hesabatına əsasən Azərbaycan 
“orta insan inkişafı” ölkələri kateqoriya-
sından “yüksək insan inkişafı” kateqori-
yasına daxil edilmişdir.
Yoxsulluğun azaldılması perspektivləri 
təkcə dövlətimizin iqtisadi imkanları ilə 
deyil, həm də ölkə vətəndaşlarının yük-
sək işgüzarlıq keyfiyyətləri və sahibkarlıq 
potensialı ilə müəyyən olunur. Azərbay-
can işgüzarlıq səviyyəsinə görə nəinki 
MDB ölkələrini, həmçinin Şərqi Avropa 
ölkələrini qabaqlayır. Özəl bölmənin iqti-
sadiyyatda payı artır, o, məşğulluğun tə-
min edilməsində, əhalinin gəlirlərinin for-
malaşmasında həlledici rol oynayır. Son 
dövrlər sahibkarlığın inkişafına yönəldil-
miş tədbirlər nəticəsində özəl sektorda 
iqtisadi fəallığın artacağı və nəticədə yox-
sulluğun daha da azalacağı gözlənilir. 
Yoxsulluqdan qurtulmağın konkret bir re-
septi yoxdur. Bunun üçün iqtisadi, sosial 
və institusional sahədə kompleks tədbir-
lər həyata keçirilməli və onlar bir-birini ta-
mamlamalıdır. Başqa sözlə, yoxsulluğun 
azaldılması üçün imkanlar yaradılmalı, 
bu imkanların reallaşması təmin edilməli 
və etibarlı sosial müdafiə sistemi forma-
laşdırılmalıdır.
 İQTİSADİ-İDEOLOJİ TƏBLİĞAT VƏ 

ONUN XÜSUSİYYƏTLƏRİ
Qloballaşma prosesinin getdikcə dərinləş-
diyi və dünyada vahid siyasi-iqtisadi qay-
daların bərqərar olduğu bir vaxtda sosialist 
və ya kapitalist iqtisadi sisteminin lehinə, 
yaxud da əleyhinə yönəldilmiş iqtisadi-i-
deoloji təbliğatın aparılmasına artıq heç bir 
ehtiyac qalmır. Hazırda dünya ölkələrinin 
iqtisadi-ideoloji fəaliyyəti və təbliğat siste-
mi hər hansı siyasi ehkamlar üzərində de-
yil, yalnız və yalnız dövlət mənafeyinin və 
milli iqtisadi maraqların qorunması prin-
sipləri üzərində qurulur. Müstəqil döv-
lət quruculuğu dövrünü yaşayan və milli 
iqtisadiyyatını formalaşdırmaqda olan 
Azərbaycan üçün də məhz bu prinsiplərə 
əsaslanan çevik iqtisadi ideoloji təbliğat 

mexanizminin qurulması olduqca vacibdir. 
İqtisadi təbliğat sistemsiz qeyri-ardıcıl xa-
rakter daşımamalıdır. Ölkənin siyasi rəh-
bərliyi tərəfindən müəyyən edilmiş iqti-
sadi ideologiyanın və islahatlar kursunun 
təbliği siyasi-ideoloji təbliğat fonunda zəif 
və sönük görünməməlidir. İqtisadiyyatını 
yeniləşdirməkdə olan və dünya miqyaslı 
strateji layihələr həyata keçirən müstəqil 
Azərbaycan Respublikasında iqtisadi təbli-
ğat davamlı və ardıcıl xarakter daşımalıdır. 
İqtisadi ideologiya dövlətin iqtisadi stra-
tegiyasını, iqtisadi islahatların konseptual 
əsaslarını, seçilmiş iqtisadi modelin əsas 
prinsiplərini, ölkənin milli iqtisadi mə-
nafeyi və maraqları ilə bağlı məsələləri 
özündə birləşdirir. Azərbaycanın seçdi-
yi iqtisadi inkişaf modeli və ideologiyası 
ümummilli lider Heydər Əliyevin müəl-
lifi olduğu yeni Konstitusiyada öz əksini 
tapmışdır. 

Belə bir ideologiyanın əsasını, hər şey-
dən əvvəl, mülkiyyət münasibətləri təş-
kil edir. Mülkiyyətin toxunulmazlığı və 
onun dövlət tərəfindən müdafiə edilməsi 
artıq konstitusion müddəaya çevrilmiş-
dir. Əsas Qanuna görə mülkiyyət dövlət 
mülkiyyəti, xüsusi mülkiyyət və bələdiy-
yə mülkiyyəti növündə ola bilər.
Ölkəmizin iqtisadi inkişaf modelinin 
ümumi prinsipləri də Konstitusiyada təs-
bit edilmişdir. Əsas Qanunda qeyd edilir 
ki, Azərbaycan dövləti bazar münasibət-
ləri əsasında iqtisadiyyatın inkişafına şə-
rait yaradır, azad sahibkarlığa təminat ve-
rir, iqtisadi münasibətlərdə inhisarçılığa 
və haqsız rəqabətə yol vermir. Bu müd-
dəalar iqtisadi islahatların dönməzliyinə 
konstitusion təminat verməklə yanaşı, 
həm də bazar münasibətlərinin ölkənin 
iqtisadi həyatına daha dərindən nüfuz et-
məsi üçün hüquqi-ideoloji zəmin yaradır. 
Ölkəmizdə həyata keçirilən iqtisadi is-
lahatların son məqsədi nə ümumi daxili 
məhsulun həcminin artırılmasından, nə 
büdcə kəsirinin minimum həddə saxlanıl-
masından, nə də ki, valyuta ehtiyatlarını 
artırmaqdan ibarətdir. İslahatların baş-
lıca strateji məqsədi ölkə iqtisadiyyatını 
sağlamlaşdırmaqla əhalinin həyat səviy-
yəsinin yüksəldilməsinə nail olmaqdır. 
Bu, Əsas Qanunumuzda da öz əksini tap-
mışdır. Konstitusiyada göstərilir ki, Azər-
baycan iqtisadiyyatının inkişafı müxtəlif 
mülkiyyət növlərinə əsaslanaraq, xalqın 
rifahının yüksəldilməsinə xidmət edir. Bu 
müddəa, həm də Azərbaycanın iqtisadi 
inkişaf modelinin sosialyönümlülüyünü 
təsbit edir. İqtisadi siyasətlə sosial siyasə-
tin bir-biri ilə əlaqələndirilməsi müəyyən 
etdiyimiz iqtisadi modelin səciyyəvi xü-
susiyyətlərindən biridir.
Konstitusiyamızda iqtisadi azadlığın təsbit 
edilməsi, eyni zamanda, insan azadlığının 
və cəmiyyətin demokratikləşməsinin iq-
tisadi-ideoloji əsası kimi qiymətləndirilə 
bilər. Azad cəmiyyət iqtisadiyyatın, xü-
susilə də özəl bölmənin və sahibkarlığın 
inkişafına şərait yaratdığı kimi, azad iqti-
sadiyyat da cəmiyyətdə demokratik dəyi-
şikliklərin sürətlənməsinə xidmət edir. 
Ulu öndər Heydər Əliyev BVF-nin nü-
mayəndə heyəti ilə görüşündə iqtisadiy-
yat və demokratiyanın qarşılıqlı əlaqəsinin 
mahiyyətini açan olduqca maraqlı bir fikir 
söyləmişdir: “İqtisadi əsas olmasa, demok-

ratiyanı yaratmaq mümkün deyil… Azər-
baycanda ictimai-siyasi sabitliyin təmin 
edilməsi, iqtisadiyyatın tənəzzülünün qar-
şısının alınması və nəhayət, makroiqtisadi 
inkişafın əldə olunması - bunlar hamısı 
birlikdə Azərbaycanda həqiqi demokrati-
yanın yaranmasının əsaslarıdır”21.
İqtisadi-ideoloji təbliğat ölkəmizdə həyata 
keçirilən iqtisadi strategiyanın, dövlətimi-
zin milli iqtisadi maraqlarının, reallaşdırı-
lan və nəzərdə tutulan iqtisadi tədbirlərin, 
qarşılaşdığımız problem və çətinliklərin 
vətəndaşlara davamlı şəkildə çatdırıl-
masını təmin etməlidir. Bu, son nəticədə 
vətəndaşların hüquqi və iqtisadi maarif-
ləndirilməsinə, iqtisadi islahatların ictima-
iləşməsinə və cəmiyyət tərəfindən dəstək-
lənməsinə xidmət etmiş olar. 
Bir çox ölkələr iqtisadi transformasiya 
prosesində ciddi sosial-iqtisadi problem-
lərlə qarşılaşırlar və onların həlli qısa bir 

müddətdə mümkün olmur. Bu baxımdan 
Azərbaycan iqtisadiyyatı da bu kimi prob-
lem və çətinliklərdən xali olmamışdır. 
Bəzən cari problemlərin təhrif edilərək 
dramatikləşdirilməsi yolverilməz olduğu 
kimi, sosial-iqtisadi problemlərimizə mü-
nasibətdə inkarçılıq mövqeyi də sağlam 
iqtisadi-ideoloji təbliğat prinsiplərinə uy-
ğun gəlmir. İqtisadi problemlər xarakte-
rindən və onları doğuran səbəblərdən ası-
lı olmayaraq, ölkə ictimaiyyətinə vaxtında 
çatdırılmalıdır ki, sonradan onlar “təhrif 
edilmiş” və ya “siyasiləşdirilmiş” bir şə-
kildə təqdim edilməsin.
Ölkə iqtisadiyyatının yeniləşməsi yeni-yeni 
problemlərin yaranmasına səbəb olmaq-
la yanaşı, həm də bir sıra suallar doğurur. 
Bu suallar həm cari iqtisadi vəziyyətlə, 
həm də sosial-iqtisadi inkişafın konseptual 
məsələləri ilə bağlıdır. Elan edilmiş iqtisa-
di strategiyanın rəvan bir şəkildə davam 
etdirilməsi islahatların gedişi ilə bağlı ölkə 
vətəndaşlarında yaranan sualların vaxtında 
cavablandırılmasını tələb edir. İqtisadi maa-
rifləndirmə sahəsində görülən işlər də hələ 
qənaətbəxş səviyyədə deyil. Bu, hər şeydən 
əvvəl iqtisadi təhsilin və kadr hazırlığının 
müasir tələblərə uyğunlaşdırılmaması, milli 
iqtisadiyyatın problemlərini dünya iqtisa-
diyyatının inkişaf meyilləri ilə əlaqələndirən 
iqtisadi ədəbiyyatların hazırlanmaması və 
bu sahədə müvafiq tədqiqat işlərinin aparıl-
maması ilə izah olunur.
İqtisadi təbliğat yalnız ölkənin iqtisadi po-
tensialının, xüsusilə də təbii sərvətlərimi-
zin səthi bir şəkildə qiymətləndirilməsi 
üzərində deyil, bu potensialın Azərbay-
canın milli maraqları naminə istifadəsinə 
şərait yarada biləcək sağlam iqtisadi sis-
temin formalaşdırılması məsələləri kon-
tekstində qurulmalıdır. Nəzərə almalıyıq 
ki, hər bir ölkənin təbii sərvəti iqtisadi in-
kişaf üçün zəmin yaratsa da, onun həlle-
dici şərti kimi çıxış etmir. 
İqtisadi ideoloji təbliğatın milli maraq-
larımıza uyğun olaraq qurulması üçün 
iqtisadçı alimlərin, müstəqil ekspertlərin 
iqtisadi problemlərin müzakirəsinə cəlb 
edilməsi vacibdir. Çox təəssüflər olsun ki, 
Azərbaycanın iqtisadi-elmi mühiti ilə iq-
tisadi yönümlü dövlət orqanları arasında 
böyük bir məsafə var. Bu məsafənin azal-
dılmasına cəhd göstərilməməsi bir çox 
hallarda iqtisadi-elmi potensialın kortə-
bii şəkildə siyasiləşməsinə gətirib çıxa-

rır. Həyata keçirilən iqtisadi islahatların 
elmi xarakterini və mövcud problemlərə 
konstruktiv yanaşmanı təmin etmək üçün 
Azərbaycanın iqtisadi-elmi mühitinin 
iqtisadi quruculuq prosesində yaxından 
iştirakına şərait yaradılmalıdır. Nəzərə 
almaq lazımdır ki, iqtisadçı alimlər ölkə 
ziyalılarının əsas hissəsini təşkil etməklə 
yanaşı, həm də iqtisadi islahatların təbli-
ğində və həyata keçirilməsində əsas qüv-
və kimi çıxış edirlər. 
Azərbaycan dünya təsərrüfat sisteminə 
daha sıx cəlb olunduqca, ölkəmizin iqti-
sadi inteqrasiya problemləri daha da ak-
tuallaşır. Bu problemə iqtisadi ideologiya 
baxımından yanaşılması həm ölkəmizin 
milli iqtisadi maraqlarının, həm də azad 
iqtisadiyyat prinsiplərinin nəzərə alın-
masını tələb edir. Dünya iqtisadiyyatında 
liberallaşdırma prosesinin dərinləşdiyi 
bir vaxtda hər bir ölkənin xarici iqtisa-

di əlaqələrinin forma və məzmununu, o 
cümlədən regional strukturunu artıq si-
yasi qərarlar deyil, dövlət inhisarında ol-
mayan və sərbəst fəaliyyət göstərən bazar 
müəyyənləşdirir. 
Azərbaycanın xarici ticarət dövriyyəsinin 
regional strukturuna nəzər yetirsək, son 
illər ərzində bu sahədə mütərəqqi dəyişik-
liklərin baş verdiyini görərik. Əgər 1990-cı 
illərin əvvəllərində ölkəmiz dünyanın təx-
minən 50 ölkəsi ilə xarici ticarət əməliyyatı 
aparırdısa, indi Azərbaycanın xarici ticarət 
sahəsində partnyorlarının sayı 187-dir. Bir 
tərəfdən iqtisadiyyatın liberallaşdırılması, 
digər tərəfdən də dünya iqtisadiyyatına 
inteqrasiya prosesi Azərbaycanın xarici ti-
carət dövriyyəsində “uzaq xaric” adlandır-
dığımız ölkələrin payını əhəmiyyətli dərə-
cədə artırmışdır. Bu göstərici 1990-cı illərin 
əvvəlləri ilə müqayisədə 2017-ci ildə 20 
faizdən 85 faizədək artdığı halda, “yaxın 
xaric” hesab edilən MDB ölkələrinin payı, 
əksinə, 80 faizdən 15 faizədək azalmışdır. 
Bu isə öz milli iqtisadiyyatını artıq vahid 
xalq təsərrüfatı kompleksi çərçivəsində 
deyil, müstəqil şəkildə və bazar iqtisadiy-
yatı prinsiplərinə əsaslanaraq formalaşdı-
ran bir ölkə üçün təbii və mütərəqqi meyil 
kimi qiymətləndirilə bilər. Bu baxımdan 
Azərbaycanın iqtisadi inteqrasiya proble-
minə ideoloji aspektdə yanaşıldıqda, bu 
kimi cəhətlərin nəzərə alınmasını zəruri 
hesab edirik.
Qloballaşma artıq dünya iqtisadiyyatında 
yeni mühit formalaşdırmaqdadır. Lakin 
bu prosesdən bütün ölkələr heç də eyni 
dərəcədə faydalana bilmir. Məsələn, qlo-
ballaşma dünya iqtisadiyyatında böyük 
payı olan inkişaf etmiş ölkələr üçün əlve-
rişli bazarlar yaratdığı, onların rəqabətqa-
biliyyətliliyini daha da artırdığı halda, o, 
inkişaf etməkdə olan və keçid dövrünü 
yaşayan ölkələr üçün iqtisadi təhlükəsiz-
lik baxımından bəzi problemlər yaradır. 
Bunu nəzərə alaraq, Azərbaycanda milli 
iqtisadiyyatın inkişafı və ölkəmizin dün-
ya təsərrüfat sisteminə inteqrasiyası iqti-
sadi təhlükəsizlik prinsiplərini gözləmək-
lə həyata keçirilməlidir. 
Bu kimi vəzifələrin ardıcıl yerinə yetiril-
məsi isə müasir dünya iqtisadiyyatında 
və siyasətində müşahidə edilən meyilləri 
nəzərə alan iqtisadi diplomatiyanın qu-
rulmasından asılıdır. Hazırda Prezident 
İlham Əliyev tərəfindən qətiyyətlə və ar-

dıcıl həyata keçirilən iqtisadi diplomatiya 
ölkəmizin milli iqtisadi maraqlarının real-
laşmasına xidmət edir.

* * * * * 
Azərbaycan Respublikasının Prezidenti 
İlham Əliyev yeni inkişaf mərhələsinin 
tələb və şərtlərini nəzərə alaraq, Nazir-
lər Kabinetinin 2017-ci ilin sosial-iqtisadi 
inkişafının yekunlarına və qarşıda duran 
vəzifələrə həsr olunan 2018-ci il 10 yanvar 
tarixli iclasında və “Azərbaycan Respub-
likası regionlarının 2014-2018-ci illərdə 
sosial-iqtisadi inkişafı Dövlət Proqramı”-
nın icrasının dördüncü ilinin yekunları-
na həsr olunan 2018-ci il 29 yanvar tarixli 
konfransda milli iqtisadiyyatımızın cari 
və perspektiv inkişafı ilə bağlı sistemli və 
çoxşaxəli vəzifələr müəyyən etmişdir. 
Konkret olaraq, qarşıdakı dövr ərzində iq-
tisadiyyatı şaxələndirməklə dayanıqlı iq-
tisadi artıma nail olunması, makroiqtisadi 
sabitliyin qorunması, iqtisadi, o cümlədən 
institusional islahatların, strateji layihələrin 
icrasının davam etdirilməsi, qeyri-neft sek-
torunun və sahibkarlığın dəstəklənməsi, sə-
naye potensialının daha da gücləndirilməsi, 
ixracın artırılması və idxalın əvəz edilməsi, 
aqrar-sənaye kompleksinin və regionların 
inkişafı, ərzaq təhlükəsizliyinin təmin edil-
məsi, meliorasiya və irriqasiya sahəsində 
tədbirlərin görülməsi, inflyasiyanın, işsizlik 
və yoxsulluq səviyyəsinin minimal həddə 
saxlanılması və infrastruktur layihələrinin 
icrası hökumətin fəaliyyətinin prioritet is-
tiqamətləri olaraq nəzərdə tutulur. 
Əminliklə deyə bilərik ki, Prezident İl-
ham Əliyevin ölkəmizin idarə edilməsi 
və sosial-iqtisadi inkişafı ilə bağlı aydın 
və konkret baxışlara, siyasi iradəyə malik 
olması, dövlət başçısı tərəfindən bütün 
sahələr üzrə konkret dövlət proqramları-
nın təsdiqlənməsi və onların artıq icrasına 
başlanılması müəyyən edilmiş vəzifələrin 
reallaşmasına təminat verir. 
Beləliklə, 2003-2018-ci illərdə Prezident 
İlham Əliyevin rəhbərliyi nəticəsində 
Azərbaycan tarixi nailiyyətlər qazanıb, 
dövlətimizin qüdrəti artıb, ölkənin siması 
bütünlüklə dəyişib, insanların həyatı yax-
şılaşıb. Lakin milli iqtisadiyyatını forma-
laşdırmaqda olan Azərbaycan Respublika-
sı müstəqil və gənc dövlət olaraq iqtisadi 
dayaqlarını daha da möhkəmləndirməli, 
yeni dövrün çağırışlarını özünün sosial-iq-
tisadi həyatında daha çevik nəzərə almalı-
dır. Azərbaycan xalqı bu vəzifələrin məhz 
İlham Əliyev tərəfindən daha uğurla hə-
yata keçirilə biləcəyini nəzərə alıb öz seçi-
mini bir qayda olaraq ONUNLA bağlayır, 
dövlətimizin idarə edilməsini tərəddüd 
etmədən ONA etibar edir... 

“2017-ci ildə  Bankın xalis mən-
fəəti keçən ilin müvafiq dövrü  ilə 
(69,288 min AZN) müqayisədə 29 
faiz artaraq 89,092 min AZN təşkil 
etmişdir. Hesabat dövrünə Ban-
kın məcmu aktivləri 3,958,415 min 
AZN təşkil etmişdir ki, bu da 2016-
cı ilin müvafiq tarixinə qeydə alın-
mış 3,289,845 min AZN ilə müqa-
yisədə 20 faiz artım deməkdir”. 
Bu sözləri PAŞA Bankın 2017-ci  
il   üzrə fəaliyyət nəticələrinə həsr 
olunmuş mətbuat konfransında  
Bankın İdarə Heyətinin sədri və 
baş icraçı direktoru Taleh Kazımov 
demişdir. Onun sözlərinə görə,  31 
dekabr 2017-ci il tarixinə Bankın 
aktivləri aşağıdakı kimi olmuşdur: 
• Pul vəsaitləri və onların ekviva-

lentləri – 37%
• Müştərilərə verilmiş kreditlər – 

34%
• Kredit təşkilatlarından alınacaq 

məbləğlər – 15%
• İnvestisiya qiymətli kağızları – 

11%
• Digər aktivlər – 3%
Aktivlər portfelinin şaxələndirilmə-
si ilə bağlı qəbul etdiyi strateji qərar 
nəticəsində Bank müştərilərinə tək-
lif etdiyi xidmətlərin düzgün balan-
sını saxlamağa nail olmuşdur.
Hesabat dövrünə faiz gəlirləri 
231,111 min AZN səviyyəsinə çat-
mışdır, 2016-cı il tarixinə bu məb-
ləğ 157,502 min AZN olmuşdur. 
Qeyri-faiz gəlirləri hesabat tarixinə 
52,601 min AZN təşkil etmişdir ki, 
bu da ümumi əməliyyat gəlirlərin-
də 27 faiz pay deməkdir. Ümumi 
əməliyyat gəlirləri keçən illə müqa-
yisədə 4 faiz artaraq 194,340 min 
AZN səviyyəsinə çatmışdır.
2017-ci ilin bitən 12 ay üzrə Bankın 

ümumi əməliyyat xərcləri keçən 
ilin eyni dövrü ilə müqayisədə 9 
faiz artaraq 82,269 min AZN təşkil 
etmişdir. Hesabat dövrünə xərcin 
gəlirə nisbəti əmsalı 42 faiz olmuş-
dur. 2016-cı ilin eyni dövrü üçün 
həmin məbləğ müvafiq olaraq 40 
faiz təşkil etmişdir.
Bankın məcmu kreditləri 2017-ci 
il üzrə 1,413,992 min AZN məb-
ləğinə çatmışdır. Bu, 2016-cı ilin 
sonu ilə müqayisədə 21 faiz artım 
deməkdir.
Hesabat dövrünə kredit portfe-
linin effektiv ehtiyat dərəcəsi 4,5 
faiz olmuşdur. Bu faiz dərəcəsi 
31 dekabr 2016-cı il tarixinə olan 
5,3 faiz göstərici ilə müqayisədə 
azalmışdır. Kredit portfelinin key-
fiyyəti Bankın əsas hədəflərindən 
biridir və ciddi nəzarət altındadır.
2017-ci ildə Bankın məcmu kapita-
lı 2 faiz artaraq 499,149 min AZN 
təşkil etmişdir. Eyni zamanda, 
məcmu kapitalın adekvatlılıq əm-
salı 15 faiz olmuşdur (31 dekabr 
2016-cı il tarixində bu göstərici 20 
faiz təşkil etmişdir).

PAŞA Bank müştərilərə rəqabət 
qabiliyyətli və mütərəqqi məh-
sullar təklif etməklə korporativ və 
KOS seqmentlərində bazar payını 
artırmağı və Azərbaycan bazarın-
da öz lider mövqeyini qoruyub 
saxlamağı hədəfləyir. Aktivlərin 
keyfiyyətinin qorunub saxlanılma-
sı və müştərilər üçün düzgün ma-
liyyə qərarlarının qəbul edilməsi 
PAŞA Bankın bir nömrəli prioriteti 
olaraq qalır.
Taleh Kazımovun sözlərinə görə, 
növbəti strateji dövr ərzində PAŞA 
Bank öz diqqətini bank xidmət və 
proseslərinin rəqəmsallaşdırılma-
sına, müştəri məmnunluğunun tə-
min edilməsinə yönətlməyi hədəf-
ləyir. 
PAŞA Bank, həmçinin 2017-ci il 
üzrə, törəmə banklarının (PASHA 
Bank Georgia və PASHA Yatırım 
Bankası A.Ş.) maliyyə nəticələri-
ni də açıqlamışdır. Tədbirdə İdarə 
Heyətinin üzvü, Baş risk inzibatçısı 
Xəyalə Nağıyeva və İdarə Heyəti-
nin üzvü, Baş maliyyə inzibatçısı 
Bəhruz Nağıyev də çıxış etmişlər.

Bunu SOCAR-ın Sərmayələr 
İdarəsinin rəisi Vaqif Əliyev 
Türkiyə jurnalistlərinə bildirib.
O qeyd edib ki, TANAP-dan 
Türkiyəyə ilk qazın verilişi 
iyulun ilk həftəsində planlaş-
dırılmışdı, lakin Türkiyədə seç-
kilərin vaxtından əvvəl keçiril-
məsinə görə TANAP-ın açılış 
mərasimi iyunun 19-da olacaq.
Xəzərin Azərbaycan sektorun-
dakı “Şahdəniz-2” yatağından 
çıxarılan qazı Türkiyəyə və 
Avropaya nəql edəcək TANAP 
Cənub Qaz Dəhlizinin tərkib 
hissəsi olan layihədir. Uzunlu-
ğu 1850 kilometr olan TANAP 
Türkiyə-Gürcüstan sərhədində 
Cənubi Qafqaz Boru Kəmərinə, 

Türkiyə-Yunanıstan sərhədin-
də isə “Trans-Adriatik” (TAP) 
qaz boru kəmərinə birləşəcək.
Layihənin dəyəri hazırda 7,99 
milyard ABŞ dollarıdır. Lakin 
layihənin ilkin qiymətləndiril-
məsində bu rəqəm 11,7 milyard 
dollar idi. 
Bu da o deməkdir ki, layihənin 
icrası çərçivəsində indiyədək 
təxminən 3,8 milyard dolla-
ra qənaət edilib. TANAP üzrə 
Azərbaycan şirkətlərinin xərc-
lərinin 2020-ci ilədək ümumi-
likdə 6,2 milyard dollar olacağı 
nəzərdə tutulur.
Boru kəmərinin Gürcüstan- 
Tür kiyə sərhədi - Əskişəhər 
56 düym diametrli hissəsinin 

uzun luğu 1350 kilometr, Əski-
şə hər-Türkiyə-Yunanıstan sər-
hədi boyunca 48 düym dia-
metrli hissəsinin uzunluğu isə 
480 kilometrdir. Bundan başqa, 
TANAP 2x36 düym diametrli 
18 kilometr uzunluğunda sualtı 
hissədən də ibarətdir. 
Boru kəmərinin ilkin ötürücü-
lük qabiliyyəti 16 milyard kub-
metrdir və sonradan bu həcmin 
31 milyard kubmetrədək artırıl-
ması imkanı var.
TANAP-ın səhmdarlarının la-
yihədəki payı belədir: “Cənub 
Qaz Dəhlizi” QSC - 51 faiz, 
“SOCAR Turkey Enerji A.Ş.” 
(STEAŞ) - 7 faiz, “Botaş” - 30 
faiz və BP şirkəti - 12 faiz.

 “AtaBank” ASC-nin Azərbay-
can paytaxtında keçirilən Ti-
carət festivalı zamanı əcnəbi 
qonaqlar və şəhərimizin sakin-
ləri tərəfindən Azərbaycan Res-
publikasının ərazisində alınmış 
istehsal, yaxud kommersiya 
məqsədləri üçün nəzərdə tutul-
mayan mallara görə ödənilmiş 
əlavə dəyər vergisinin qaytarıl-
ması üzrə müvəkkil bank ola-
raq təyin edilməsini nəzərinizə 
çatdırırıq. 
Ticarət festivalı zamanı etdiyi-
niz 100 manatdan artıq alış-ve-
rişə “Tax free” sistemi tətbiq 
olunacaq ki, bu da ƏDV-ni geri 
almağınıza şərait yaradacaq.
Məsələn, Siz 28 Mall-da alış-ve-

riş etmisiniz və festivalın təq-
dim etdiyi imkandan yararlanıb 
ƏDV-ni qaytarmaq istəyirsiniz. 
Bunun üçün uzağa getməyə eh-
tiyac yoxdur! Dərhal yolu keçib 
pulunuzu ala bilərsiniz. Hara-
da? AtaBank-ın Baş ofisində. 
Baş ofis  - Bakı şəh., Ş.Bədəlbəy-

li küç., 102 ; 09:00 – 22:00-dək   
(fasiləsiz). Qeyd etmək istər-
dik ki, şəhərimizin sakinləri və 
əcnəbi qonaqları  “Baku Shop-
ping Festival – Tax Free” nişa-
nı olan bütün mağazalardan 
alış-veriş edərək əlverişli fürsət 
qazana biləcəklər.

(əvvəli ötən sayımızda)
Beləliklə, göstərilən problemləri bir blok-
da nəzərdən  keçirdikdə, aşağıdakıların 
nəzərə alınması vacibdir:
1. İnternetdə reklamı inkişaf etdirmək: 
İnternet iqtisadi böhran şəraitində rek-
lam üçün ən optimal meydandır. Rek-
lamın dəyəri digər  daşıyıcılara nisbətən 
İnternetdə yüksək deyil. Yaşa, cinsə, gə-
lirə, maraqlara görə targetləşmə imkanı 
vardır. Xüsusilə, Azərbaycan üçün ən ra-
hat  variant sosial şəbəkələrdə reklamdır. 
Bütün iri reklamverici şirkətlərin sosial 
şəbəkələrdə öz səhifələri vardır və bura-
da müştərini maraqlandıran məlumatı 
tapmaq olar. İnternetdə reklamı təsvire-
dici mətnlə və təsvirlə müşayiət etmək, 
nümayişlərin tezliyini tənzimləmək və 
elanın məhz hansı səhifədə yerləşməsini 
seçmək olar. 
2. Xarici reklamda inhisar aradan qaldı-
rılmalıdır: sahibkarlar üçün bürokratik 
maneələr  yumşalmalıdır. Bu, həmin rek-
lam növünün inkişafına kömək edəcək-
dir. Yeni lokasiyaların sayı artacaq, hazır-
da  ölkədə icazə verilməyən  daşıyıcıların 
yeni  növləri tətbiq ediləcək, daşıyıcıların 

sayının artması ilə materialların yerləş-
məsi və qablaşmasının qiyməti tədricən 
azalacaqdır. Reklamın bu  növündən 
tez-tez istifadə olunacaq, onun səmərə-
liliyi artacaq, forma və quruluş növləri 
hər hansı bir formanı alacaqdır. Xarici 
reklamın  yüksək səmərəliliyi çoxdan ha-
mıya məlumdur, deməli, reklam olunan 
əmtəənin reallaşması da  artacaqdır. 
3. Televiziya məhsul haqqında  infor-
masiyanın yayılmasının səmərəli  üsulu 
olsa da, bütün əmtəə və xidmətlər üçün 
uyğun deyil. Azərbaycanlı sahibkarlar 
reklamın  yayılmasının digər vasitələrinə 
diqqət yönəltməlidirlər. Sifarişçi rekla-
mın harada, necə yerləşdirilməsi xüsu-
siyyətlərini dəqiq  anlamalıdır. Məsələn, 
televiziya və radio kanallarında proqram 
təminatını irəlilətmək məqsədəuyğun 
deyil. Çox güman ki, bu metod qey-
ri-səmərəlidir, lakin bunu İnternet rekla-
mı haqqında  demək olmaz.  
4. Reklam fəaliyyətində müsbət nəti-
cələrə nail olmaqdan ötrü reklam tə-
dqiqatı aparmaq və onun buraxılışından 
əvvəl reklam strategiyasını işləyib hazır-
lamaq lazımdır. Təəssüf ki, yerli iş adam-

ları göstərilən  prosedurlara etinasız ya-
naşırlar və vahid  aksiyalara əl atırlar. 
Bu, uzaqgörənlik deyil, pul vəsaitlərinin 
əbəs yerə sərfidir. Reklam strategiyasının 
işlənib hazırlanması reklamın keçirilmə-
si zamanı səhvlərdən xilas olmağa, risk-
ləri minimuma endirməyə və reklamın 
səmərəliliyini yüksəltməyə imkan verir.
5.  Kadrların peşəkarlığı müştərilə-
rin bir çox problemlərini həll edir. Yaxşı 
nəticələrə nail olmaq üçün insan resurs-
larına vəsait qoyulması  məqsədəuyğun 
olur. Azərbaycanda reklam işinin inki-
şafı üçün  dövlət və reklam müəssisələri 
treninqlər, seminarlar, mühazirələr təşkil 
etməli, öz işini yaxşı bilən  peşəkarlarla, 
iri şirkətlərlə praktik işlər görməlidirlər. 
Şirkətin uğurunun 90%-i onun kadrla-
rının peşəkarlığından və bacarığından 
asılıdır. Onda yerli şirkətlər keyfiyyətli 
məhsul yaratmaqdan ötrü xarici tərəf-
daşlara müraciət etməyəcəkdir. Müasir 
avadanlığın mövcudluğu zamanı  kadr-
ların dəyəri iki dəfə artır. 
Yekun olaraq qeyd etmək lazımdır ki, ha-
zırda Azərbaycanda reklam bazarı dəyi-
şikliklərə məruz qalmaqda  davam edir 
və öz inkişafının qızğın mərhələsindədir. 
Ümid etmək olar ki, bu mərhələ  keçil-
dikdən sonra potensial alıcılara savadlı  
təsirin  zəruriliyinin dürüst anlaşılması 
başlanacaq və  marketinq tədqiqatları ilə 
birlikdə bu cür reklam  kampaniyaları-
nın işlənib hazırlanmasına meyil yarana-
caqdır. 
Yuxarıda deyilənlərə yekun kimi, qeyd 
etmək lazımdır ki,  yaxın bir neçə il ər-
zində Azərbaycanda reklam  çox inkişaf 
edəcəkdir. Uzun müddətli perspektivdə 
gözləmək  olar ki, İnternet reklamı di-
gər informasiya ötürücü  vasitələr ara-
sında aparıcı yer tutacaq. Güman etmək 
olar ki, əvvəlki meyilləri əsas götürərək 
göstərilən problemlər aradan qaldırıl-
dıqdan sonra reklamdan gələn  gəlirlər 
artacaqdır.

F.Qarayev,
BDU-nun dosenti

Aprel ayının sonuncu 
həftəsinin dördüncü günü 
bütün dünyada “İKT-də 
qızlar günü” kimi qeyd 
olunur. Bu gün Birləş-
miş Millətlər Təşkilatının 
(BMT) İKT sahəsində 
ixtisaslaşdırılmış qurumu 
olan Beynəlxalq Tele-
kommunikasiya İttifaqı 
tərəfindən 2010-cu ildə 
təsis edilib. Bunu nəzərə 
alaraq, Nəqliyyat, Rabitə 
və Yüksək Texnologiyalar 
Nazirliyinin təşəbbüsü ilə 
qadınların İKT sahəsin-
də rolunun artırılmasına 
dəstək məqsədilə 55 №-li 
tam orta məktəbin yuxarı 
sinfinin qız şagirdlərinin 
İKT sahəsində peşəkar 
kadrların yetişdirilməsində 
xüsusi rolu olan, ölkənin 
lider mobil operatoru 
Azercell Telekom MMC-
nin Barama İnnovasiya 
və Sahibkarlıq Mərkəzinə 
ekskursiyası təşkil olunub. 
Ekskursiya zamanı Azer-
cell-in İnsan Qaynaqları 
Departamentinin əmək-
daşları təqdimatlar keçirib, 
İKT sahəsində qadınlara 

dəstək məqsədilə həyata 
keçirilən layihələrdən və 
imkanlardan söz açıb; 
Tələbə Təqaüdü Proqra-
mı, Təcrübə Proqramı, 
Yay-Qış məktəbləri barədə 
məlumat verib. Barama 
İnnovasiya və Sahibkarlıq 
Mərkəzinin əməkdaşları 
öz faəliyyəti, Startapların 
uğurları ilə məktəbliləri ta-
nış edib. Tədbirin sonunda 
“İdea generation” mövzu-
sunda seminar keçirilib. Bu 
seminar əsnasında məktəb-
lilər qrup çalışması şəklin-
də bir sahibkarın yanaşma-
sını öyrənərək, innovativ 
prosesin təcrübəsini əldə 
ediblər.
Məlumat üçün bildirək ki, 

Qabaqcıl Texnologiyalar 
sahəsində daim öncül olan 
Azercell MMC qadınların 
İKT sahəsinə cəlb olunması 
və onların bu istiqamətdə 
inkişaf etməsi məqsədilə 
müxtəlif layihələr həyata 
keçirir. Layihələr çərçivə-
sində İT sahəsində çalışan 
xanımlar üçün müxtəlif 
proqramlar, görüşlər 
keçirilib, onlara İT əsasları, 
LİNUX, CİSCO, ORACLE 
kimi proqramlar haqqında 
seminarlar təşkil olunub. 
Qeyd edək ki, Barama 
Mərkəzi fəaliyyətdə oldu-
ğu 9 il ərzində 70-dən çox 
startap layihəyə dəstək 
olub, onlardan 45-i uğurlu 
biznes qurub.

Azərbaycanın İlk Mobil 
Operatoru və Aparıcı 
Mobil İnternet Provayderi 

Bakcell şirkəti Azərbay-
can-Fransa Ticarət və 
Sənaye Palatası ilə birlik-
də Azərbaycan-Fransız 
Universitetinin (UFAZ) 
təşkil etdiyi Frankofoni-
ya gününə həsr edilmiş 
konsertin keçirilməsinə 
dəstək göstərib. 
Konsertdə UFAZ-ın 
mühəndislik fakültəsinin 

tələbələri çıxış ediblər. 
Tədbir zamanı tələbələrin 
teatr tamaşaları, piano və 

mahnı ifaları və həmçinin  
çəkdikləri qısa videolar 
nümayiş etdirilib. 
Qeyd edək ki, “Bakcell”-in 
dəstəyilə keçirilmiş kon-
sert Lycée Français de 
Bakou (UFAZ universi-
tetinin xor ansamblı) və 
“ADO Theatre-Collecti-
ve”in səhnə rejissoru Elza 
Furtadonun iştirakı ilə 

təşkil edilib. 
Azərbaycan Dövlət Neft 
və Sənaye Universiteti-
nin (ADNSU) nəzdində 
fəaliyyət göstərən Azər-
baycan-Fransız Univer-
siteti (UFAZ) ölkənin ən 
nüfuzlu təhsil ocaqların-
dan biridir. Frankofoniya 
günləri və digər tədbirlə-
rin təşkili vasitəsilə UFAZ 
Fransız dili və mədəniy-
yətini təşviq edir və tələ-
bələrin bədiilik və musiqi 
bacarıqlarının artırılması-
na öz töhfəsini verir. 
Bakcell şirkəti tədbirin 
sponsoru olaraq Azər-
baycan tələbələri və 
gənclərinə xüsusi diqqət 
ayırmaqla ölkədə təhsilin 
inkişafına öz dəstəyini 
əsirgəmir.

UNEC-də ümummilli lider Heydər 
Əliyevin anadan olmasının 95-ci 
ildönümünə həsr olunan II respublika 
elmi-praktiki konfransı keçirilib.
Texnologiya və dizayn fakültəsinin 
təşkilatçılığı ilə keçirilən konfrans 
“Respublikada qida və tekstil sənaye-
sinin inkişaf perspektivləri və qarşıda 
duran vəzifələr” mövzusunda olub.
UNEC-in Elm və innovasiyalar üzrə 
prorektoru, professor Sakit Yaqubov 
Azərbaycan Respublikası Preziden-
tinin rəhbərliyi ilə həyata keçirilən 
uğurlu iqtisadi siyasətin prioritet 

istiqamətlərindən danışıb. Ölkə 
iqtisadiyyatında sənaye sektorunun, 
o cümlədən qida və tekstil sənayesi-
nin inkişafının təmin olunması üçün 
məqsədyönlü tədbirlərin həyata keçi-
rildiyini diqqətə çatdırıb.
Konfransın plenar iclasında AMEA-
nın müxbir üzvü, Mikrobiologiya 
İnstitutunun elmi işlər üzrə direktor 
müavini, professor Pənah Mura-
dov, MKT İstehsalat Kommersiya 
MMC-nin direktoru Əli Əsədov, 
Azərbaycan Texniki Universitetinin 
“İnformasiya texnologiyaları və proq-

ramlaşdırma” kafedrasının müdiri, 
dosent Zəfər Cəfərov və Bakı Dövlət 
Universitetinin “Yarımkeçiricilər 
fizikası” kafedrasının müdiri, profes-
sor Vaqif Salmanov ölkədə qeyri-neft 
sektorunun inkişaf perspektivlərin-
dən bəhs ediblər.
Konfrans öz işini bölmə iclaslarında 
davam etdirib. Bölmə iclaslarında 
qida və tekstil sənayesinin aktual 
məsələləri müzakirə olunub, texnoloji 
proseslərin müasir idarəetmə üsulları 
və təhlükəsizlik problemlərinə toxu-
nulub.

Azərbaycanın İlk Mobil Ope-
ratoru və Aparıcı Mobil İn-
ternet Provayderi “Bakcell” 
şirkəti ölkənin mobil rabitə 
xidmətləri istifadəçilərinə 
innovativ xidmətlər təqdim 
edir. 
Yeni istifadəyə verilən “İm-
zalı zəng” xidməti vasitəsilə 
siz özünüzü zəng etdiyiniz 
şəxslərə nömrəniz onların 
ünvan kitabçasında olmasa 
belə tanıda biləcəksiniz. Belə 
ki, zəng etdiyiniz şəxs təkcə 
nömrənizi yox, sizin imzanı-
zı da görəcək. 
Bu xidmətdən həm fərdi, 
həm də korporativ abunəçilər 
yararlana bilər. Korporativ 
abunəçilər imza xidmətindən 
özünü ilk zəngdən potensial 
müştərilərə tanıtmaq üçün, 

fərdi abunəçilər isə zəngi 
qəbul edən şəxsə öz əhvalını 
ifadə edə və yaxud maraqlı 
bir ismarış göndərmək üçün 
istifadə edə bilərlər. Beləliklə, 
yeni xidmət sayəsində zəng-
lər daha əyləncəli və maraqlı 
olacaq. 
Xidməti aktivləşdirmək üçün 
seçdiyiniz imza mətnini ya-
zıb SMS vasitəsilə 5111 qısa 
nömrəsinə göndərmək ki-
fayətdir (fərdi abunəçilər 
üçün 1 SMS-in qiyməti 10 
qəpik, korporativ abunəçilər 
üçün SMS pulsuzdur). Təs-
diq mesajı aldıqdan sonra 
xidmətdən rahat şəkildə is-
tifadə edə bilərsiniz. Öz im-
zanızı zəng etdiyiniz şəxsə 
göstərmək üçün yığdığınız 
nömrənin əvvəlində *5* yı-

ğın. “İmzalı zəng” xidmə-
tinin istifadə haqqı CİN və 
Klass abunəçiləri üçün hər 
zəngə görə 0.10 AZN (ƏDV 
daxil), korporativ abunə-
çilər üçün isə ayda 1.99 AZN 
(ƏDV daxil) təşkil edir. "İm-
zalı zəng" zamanı bütün da-
nışıqlar abunəçinin cari tari-
finə uyğun hesablanır. 
Qeyd edək ki bu xidmət ölkə 
daxilində və yalnız Bakcell 
nömrələrinə zəng üçün is-
tifadə edilə bilər. İmzada 
qeyd edilən mətnə görə (yəni 
öz adını necə qeyd etməsi) 
üçün məsuliyyəti tam olaraq 
abunəçi özü daşıyır. Xidmət 
barədə daha ətraflı məlumat 
https://www.bakcell.com/az/
call_signature səhifəsindən 
əldə oluna bilər. 

İnnovasiya sahəsində özü-
nü doğrultmuş lider olan 
Bakcell şirkəti müasir mobil 
rabitə xidmətlərinin istifadə-
çiləri üçün yeni və maraqlı 
xidmətlər göstərməyə davam 
edəcək. 

Cari ilin ilk rübündə ölkə 
üzrə mehmanxanaların gəlir-
ləri  73,1 milyon manat olub.
Dövlət Statistika Komitə-
sindən AZƏRTAC-a bil-
dirilib ki, bunun 64,5 fai-
zi nömrələrin (otaqların) 
təqdim olunması üzrə 
xidmətlərdən, 23,5 faizi iç-
kilər də daxil olmaqla qida 
məhsullarının satışı üzrə 
xidmətlərdən, 4,9 faizi 
müalicə və sağlamlıq xid-
mətlərindən, 7,1 faizi isə 
digər xidmətlərin göstəril-
məsindən əldə edilib.
Mehmanxanaların nöm-
rə fondundan istifadə sə-

viyyəsinin orta göstərici-
si ölkə üzrə 20 faiz təşkil 
edib. Bu göstərici Nafta-
landa 52 faiz, Bakıda 32,1 
faiz, Qusarda 24,2 faiz, Qə-
bələdə 22,9 faiz, Qubada 
21,7 faiz, Naxçıvan Muxtar 

Respublikasında 9,1 faiz, 
Lənkəranda 7,6 faiz, Şəki-
də 6,5 faiz, Şamaxıda 4,2 
faiz, Gəncədə 2,8 faiz, Qax-
da 2,5 faiz, digər şəhər və 
rayonlarda isə 2,5 faizdən 
aşağı olub.


